
  
Otipacimo   

ᒪᐡᑭᑭᐃᐧ ᐱᒧᒋᑫᐃᐧᐣ  
ᐊᐧᐁᐧᓇᒋᑫᐃᐧᐣ   
5   

CRRT ᑲᐊᐦᑭᐊᐧᐠ  
ᓇᓇᑲᒋᒋᑫᐃᐧᐣ   
14   

ᒥᒋᑲᐣᓴᑲᐦᐃᑲᐣ ᑕᔑᑫᐃᐧᐣ  
ᐁᑲᐧ ᐁᐧᐢ ᐅᑭᓂᑲᓂᐡᑲᐣ ᐃᐃᒪ ᒥᒋᑲᐣᓴᑲᐦᐃᑲᓂᐠ ᔑᑫᐃᐧᓂᐠᒣᑲᐧᐨᑲᑭᑭᒋᒥᐢᑌᓭᐠ  
ᑯᐱᐟ-19 ᐅᐅᒪ ᓀᑫᑲᒥᐠ ᑲᐃᔑᑕᔭᐊᐧᐠ.       

ᐁᐧᐢ ᓇᐦᑎᐣᐠ, ᒥᒋᑲᐣᓴᑲᐦᐃᐣ ᐊᓂᔑᓇᐯᐃᐧ ᑕᔑᐃᐧᐣ   

ᑕᔑᑫᐃᐧᐣ ᑲᑎᐸᒋᒋᑲᑌᐠ  

ᒥᒋᑲᐣᓴᑲᐦᐃᑲᐣ   

ᑯᐱᐟ-19 ᒪᐊᐧᐨ ᒥᓇᐧᒋᒧᐃᐧᐣ   
4   

                 ᐃᑭᑐᐃᐧᐣ ᒉᒥᐢ 
ᒧᐧᕒᐃᐢ ᑲᓂᑲᓂᑕᐣᐠ   

ᓂᓇᓇᐦᑯᒼ ᐅᐦᐅᐁᐧ ᑲᐃᔑᓭᐠ ᒪᐊᐧᐨ 
ᓂᐢᑕᒼ ᑎᐸᒋᒧᒪᓯᓇᐦᐃᑲᐣ ᐁᐸᑭᑎᓂᑲᑌᐠ 
ᐁᑲᐧ ᐁᔑᓂᑲᑌᐠ ᐅᑎᐸᒋᒧ.
ᐅᐁᐧ ᓂᔑᔭᐦᑭ ᑲᑭᐱᒥᓭᐠ ᑲᐃᐧᐣ ᒋᔪᐣᒋ ᐁᐧᐣᑕᐠ ᓇᐱᒋᑯ 
ᑭᓴᓇᑲᐣ. ᓂᓇᓇᐦᑯᒪᐠ ᐅᑕᓄᑭᑕᒪᑫᐠ ᐅᒪ SLFNHA ᐁᑲᐧ 
ᒥᓇ ᑲᐃᐧᑕᓂᑭᒥᐣᑕᐧ ᑕᔑᑫᐃᐧᓇᐣ ᑲᐃᔑ ᐱᒥ ᐊᓄᐦᑲᑕᒧᐊᐧᐨ 
ᑲᐧᔭᐠ ᐊᔭᐣᑲᐧᒥᓯᐃᐧᐣ ᒋᑕᑲᐧᐠ. ᓇᐦᐱᐨ ᐃᑯ ᓂᐸᐦᑯᓭᓂᒼ 
ᐁᑲᐧ ᒥᓇ ᐁᐅᐣᒋ ᒋᑫᐣᑕᒪᐣ ᐁᐧᑎ ᐃᔑᓂᑲᐣ.  ᐅᐁᐧ ᑲᔭᓂ 
ᓂᐱᐣᐠ  ᑲᐃᐧ ᒥᓄ ᐅᑕᐱᓇᒥᐣ ᑫᑯᐣ ᑫᔭᓂ ᐃᔑ ᓇᑭᓑᑭᑲᑌᐠ. 
ᑭᐁᐧᑎᓄᐠ ᑲᔭᑭᐣ ᑕᔑᑫᐃᐧᓇᐣ ᐅᑭᓇᑭᓑᑲᓇᐊᐧ ᐊᓂᒥᓭᐃᐧᐣ 
ᐁᑲᐧ ᐁᑲ ᐅᐣᒋᐁᐧᐣᑕᐣᐠ ᑲᑭᐱᒥᐱᓑᑲᒪᑲᐠ,  ᐁᑭ ᐊᓄᐦᑲᑌᐠ 
ᒪᒥᓂᓂᓄᑫᐃᐧᐣ ᐁᑲᐧ ᒥᓇ ᑭᒋᐊᓄᐦᑭᐃᐧᐣ ᐁᑭᑕᑲᐧᐠ ᐊᒥᒪ 
ᐁᑭᔪᐣᒋ ᑭᑭᓄᐦᐅᐁᐧᒪᑲᐠ ᑫᑭᔑᐃᐧᒋᐦᐃᐣᑕᐧ  ᐊᓂᔑᓇᐯᐠ 
ᐁᐧᑎ ᑫᐁᐧᑎᓄᐠ ᑲᑕᔑᑫᐊᐧᐨ. ᒣᑲᐧᐨ ᐁᔭᓂᒥᓭᐠ  SLFNHA 
ᐅᑭᔑᐱᒥ ᑲᓇᐊᐧᐸᐣᑕᐣ ᒋᑭ ᒥᓄᓭᓂᐠ ᐅᑲᓇᐊᐧᐸᒥᑯᐃᐧᓅᐊᐧ 
ᐃᒪ ᐊᐦᑯᓯᐃᐧ ᑲᓇᐁᐧᐣᒋᑫᐃᐧᓂᐠ ᐃᑫᐧᓄᐊᐧᐣ 33 ᓂᓯᒧᑕᓇ 
ᓂᔓᔕᑊ ᑕᔑᑫᐃᐧᓇᐣ ᑲᔭᓂᐦᑲᐃᐧᐣᑕᐧ.   

ᐅᐁᐧ ᑲᔭᓂ ᑫᐧᑯᐁᐧᐸᐠ ᓂᑐᐣᒋ ᓇᓇᑯᒪᐠ ᐅᓂᑲᓂᑕᒪᑫᐠ 
ᑕᔑᑫᐃᐧᓂᐠ ᑲᔭᐊᐧᐨ, ᐁᑲᐧ ᒥᓇ ᑲᑭᒧᐦᑕᓄᑭᐊᐧᐨ ᐊᐃᐧᔭᐠ, 
ᐅᑕᓄᐦᑭᑕᒪᑫᐠ, ᐅᑭᐦᑭᓄᐦᐊᒪᑫᐠ, ᑭᑭᒉᐦᐊᒥᓇᓇᐠ ᐁᑲᐧ ᒥᓇ 
ᑭᑕᐊᐧᔑᔑᒥᓇᓇᐠ ᐁᑲᐧ ᒥᓇ ᑯᓯᓯᓈᓇᐠ ᑲᐱᒥ ᐊᓄᑲᐃᐧᐣᑕᐧ. 
ᐁᔑᒪᒥᑎᓀᒋᑲᑌᐠ ᐅᐁᐧ ᑲᔮᓂ ᐊᔭᐣᒋᓭᐠ ᒋᑭᒥᓄ 
ᐅᑕᐱᓂᑲᑌᐠ ᒥᓇᐊᐧ.

ᑲᐃᐧᒥᓄ ᐊᒥᐦᑐᓇᐊᐧ ᑲᑭᒪᒧᔕᑭᓂᑲᑌᑭᐣ ᑎᐸᒋᒧᐃᐧᓇᐣ ᐁᑲᐧ 
ᒥᓇ ᐃᔑᒋᑫᐃᐧ ᑕᒪᑫᐃᐧᓇᐣ ᐃᒪ ᑕᔑ SLFNHA ᐁᑲᐧ ᒥᓇ 
ᐁᐅᐣᒋ ᐃᓂᑯᔦᐠ ᑫᑭᓇᐊᐧ ᒋᑭᐸᑭᑎᓇᒣᑭᐸᐣ ᒪᒪᐤᑎᐸᒋᒧᐃᐧᐣ 
ᑲᐃᔑᐸᐱᒥᓭᐠ ᑫᑭᓇᐋᐧ ᐊᑯᓭᐃᐧ ᐱᒧᒋᑫᐃᐧ ᓇᓇᑲᒋᒋᑫᐃᐧᐣ 
ᑐᐦᑲᐣ ᑕᒥᓇᐧᔑᓄᐸᐣ ᒋᑭᐅᐣᒋ ᐊᐧᐸᐣᒋᑲᑌᐠ ᑳᔭᓂᔑ 
ᒥᓄᒪᒋᐃᐧᒋᑲᑌᐠ ᐱᒧᒋᑫᐃᐧᐣ ᐃᒪ ᐊᓂᔑᓇᐯᐃᐧ ᑕᔑᑫᐃᐧᓂᐠ. 



ᑕᔑᑫᐃᐧᐣ ᑲᑎᐸᒋᒋᑲᑌᐠ         04  
ᒥᒋᑲᐣᓴᑲᐦᐃᑲᐣ ᑕᔑᑫᐃᐧᐣ ᑯᐱᐟ-19 ᒪᐊᐧᐨ ᒥᓇᐧᒋᒧᐃᐧᐣ

ᐊᓂᔑᓇᐯᐃᐧ ᑭᐦᑭᓄᐦᐊᒪᑫᐃᐧᐣ ᑲᐡᑭᑕᒪᓱᐃᐧᐣ                                                  05  
ᒥᑲᐃᐧᐣᒋᑫᐃᐧᐣ  

ᒪᐡᑭᑭᐃᐧ ᐱᒧᒋᑫᐃᐧᐣ ᐊᐧᐁᐧᓇᒋᑫᐃᐧᐣ        05  

 

ᐅᒪᒪᐣ ᓯᐱᐢ ᐊᓂᔑᓂᐃᐧ ᑭᑭᓇ”ᐊᒪᑫᐃᐧᑲᒥᐠ: ᓇᓇᐣᑕᐃᐧ”ᐃᐁᐧᐃᐧᑲᒥᐠ       07 

 

SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!       08  

ᑭᒋᐃᔑᓭᐃᐧᐣ ᑲᓄᒋᑫᐃᐧᐣ & ᒪᒋᑐᑕᐁᐧᐃᐧᐣ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ        09

ᐁᑲᐧ ᐅᐅᐁᐧ ᒣᑲᐧᐨ ᒪᒪᐃᐧ ᐊᓄᑭᐃᐧᐣ ᐅᑫᐧᓂᐊᐧᐠ ᑲᐃᐧᑕᓄᑭᒥᑐᐊᐧᐨ ᑲᑕᑲᐧᐠ 09

ᓂᐱᐣ ᑎᑭᐱᓯᒧᐠ                                         10                             
ᑲ_ᐸᑭᑎᓇᐠ - ᓫᐃᐣ ᒪᓇᑕᐊᐧᐱ 

ᐁᑲᐧ ᐅᐊᐧᐁᐧ ᐊᓇ ᒣᕑᐃ ᑲᑭᑲᒥᐠ                                                                  11 

ᑲᐊᓄᑲᑌᐠ ᐊᐦᑭᐤ-ᐊᐧᐊᐧᓀᐣᑕᒧᐃᐧᐣ                                                              11 

ᑲᐃᐧᒋᐱᒪᑎᓯᑲᑕᒪᐠ ᑯᐱᐟ-19                                                                  12  

ᐅ_ᒪᓯᓇᐦᐃᑲᐣ ᐅᐊᐧᐁᐧ ᑕᐧᐠᑌᕑ ᓫᐊᐤᐟ ᑕᑭᓫᐊᐢ, ᒥᓯᐁᐧ ᒥᓄᔭᐃᐧᐣ 

ᑲᐊᔭᑲᐧᒥᓯᓇᓂᐊᐧᐠ ᑲᐅᑕᐱᓂᑲᑌᐠ ᒋᐡᑕᐦᐃᑲᐣ                                     13

CRRT ᑲᐊᐦᑭᐊᐧᐠ ᓇᓇᑲᒋᒋᑫᐃᐧᐣ                                                         14  

 

ᓂᐡᑕᑦ ᐊᓄᑭᓇᑲᐣ ᐊᓄᑭᐦᐊᑲᓄ: ᐁᐱᓫᐊᐣ ᐦᐊᑎ                 15  

ᒥᒋᑲᐣᓴᑲᐦᐃᐣ ᐊᓂᔑᓇᐯᐃᐧ ᑕᔑᐃᐧᐣ   

ᐁᐧᐢ ᓇᐦᑎᐣᐠ, ᒥᒋᑲᐣᓴᑲᐦᐃᐣ ᐊᓂᔑᓇᐯᐃᐧ 

ᑕᔑᐃᐧᐣ

4    

ᑕᔑᑫᐃᐧᐣ ᑲᑎᐸᒋᒋᑲᑌᐠ  
ᒥᒋᑲᐣᓴᑲᐦᐃᑲᐣ ᑕᔑᑫᐃᐧᐣ ᑯᐱᐟ-19 ᒪᐊᐧᐨ ᒥᓇᐧᒋᒧᐃᐧᐣ   

ᐁᐦᐊᐠ ᐅᔕ ᐊᐃᐧᔭᐠ, ᑕᔑᑫᐃᐧᓇᐣ, 
ᐁᑲᐧ  ᑲᑭᓇ ᑫᑯᓇᐣ ᑲᑭᐅᔑᑕᒪᑯᔭᐠ ᑲᐧᔭᐠ  
ᑲᐱᒪᑎᔑᐢᑲᑯᔭᐠ ᒥᓇ ᑲᔕᐳᐢᑲᒪᐠ ᑲᑯᓯᑲᐧᑭᐣ  
ᐃᔑᓭᐃᐧᓇᐣ ᑐᑲᐣ ᑯᐱᐟ-19 ᑭᒋᐊᑯᓱᐃᐧᐣ.  

ᐁᑲᐧ ᒥᓇ ᑲᐧᔭᐠ ᒋᐊᐧᐸᑕᐦᐊᑲᓄᐊᐧᐨ  
ᑕᔑᑫᐃᐧᐣ ᐊᓄᑭᓇᑲᓇᐠ ᒥᓇ ᐅᐃᐧᒋᐦᐃᐁᐧᐠ  
ᐅᐅᒪ ᒥᓯᐁᐧ ᑭᐁᐧᑎᓄᐠ ᑕᐱᓀᑲ ᑕᓱᑭᔑᑲ  
ᐊᓄᑭᑕᒪᑫᐊᐧᐠ ᑲᐃᐧᒋᑐᐊᐧᐨ ᑕᔑᑫᐃᐧ  
ᒥᓄᓭᐃᐧᐣ, ᐁᑲᐧ ᐱᒧᒋᑫᐃᐧᐣ (SLFNHA)  
ᐅᑕᐃᐧᓇᐣ ᐅᐅᒪ ᑎᐸᒋᒧᐃᐧᓂᐠ ᒋᐊᑐᐊᐧᐨ  
ᐊᐃᐧᔭᐣ ᑲᐸᑭᑎᓇᒥᓂᐨ ᐅᑎᐸᒋᒧᐃᐧᓂᐊᐧᐣ.   

  
ᓀᑫᑲᒥᐠ. ᐊᐃᐧᔭᐠ ᑲᐃᐧᑕᓄᑭᒪᐊᐧᐨ ᐁᐧᐢ ᐅᑎᓇᐊᐧᐣ  
“ᒪᐊᐧᐨ ᑲᐧᔭᐠ ᐁᔭᓄᑭᑕᒪᑫᐨ ᐅᑕᔑᑫᐃᐧᓂᐠ.” ᒣᑲᐧᐨ  
ᑲᑭᐊᑯᓯᓇᓂᐊᐧᐠ, ᐁᐧᐢ ᑲᐃᐧᐣ ᒋᑭᐅᒋᑭᐱᑕᓄᑭᐨ.  
ᐁᑲᐧ  “ᑲᐊᓂ ᐊᐧᐸᓂᓂᐠ ᓂᔑᐣ ᑲᐃᔑᓭᓂᐠ  
ᑲᐊᔭᑲᐧᓄᑭ  ᐁᑭᐊᐸᒋᑐᐨ  ᑯᐱᐟ-
19  ᓇᓇᑲᒋᐦᐃᐁᐧᐃᐧᓇᐣ,” ᑲᐃᐧᐣ  ᒋᑭᐅᒋᐃᐧᑕᐱᒪᐨ  
ᐅᐊᐧᑯᒪᑲᓇᐣ  ᒣᑲᐧᐨ  ᑲᒪᑯᔐᑭᔑᑲᓂᐠ,  ᒥᓇ  
ᐅᑭᑕᐃᐧᓇᐣ ᒋᓇᑲᐁᐧᔑᑐᒋᐣ ᑲᑫᐧᑌᐃᐧᓇᐣ ᐊᐃᐧᔭᐣ  
ᑲᑲᑫᐧᒋᒥᑯᐨ. ᐁᐦᐊᐣ ᑲᔦ ᐅᐃᐧᒋᐦᐃᐁᐧᐣ ᑲᑭᐃᐧᒋᔭᐨ  
ᑲᐱᑕᑯᔑᓂᓂᐨ  ᑕᔑᑫᐃᐧᓂᐠ.  ᐁᑲᐧ  ᑲᐃᐧᐣ  
ᒋᑭᐅᒋᐁᐧᑕᐠ. ᒣᑲᐧᐨ ᑲᔭᓄᑭᐨ, ᐁᐧᐢ ᐅᑭᒋᐃᐧᒋᐦᐃᔭᐣ  
ᐊᐧᐃᔭᐣ ᑲᐊᓂᒧᓂᔭᓂᐨ ᐅᐅᐁᐧ ᐊᑯᓱᐃᐧᐣ  ᐁᑲ  
ᑲᑭᐅᒋᑭᑫᐣᑕᒧᐊᐧᐨ ᑭᐡᐱᐣ ᑫᒥᓄᔭᐊᐧᑫᐧᐣ.    

ᐁᑲᐧ ᐅᐅᐁᐧ ᐱᓯᑦ ᓂᒥᑲᐃᐧᐣᑕᐊᐧᒥᐣ ᑲᕑᐟᐦ  (ᐁᐧᐢ)  
ᓇᐦᑎᐣᐠ. ᒪᐡᑭᑭᐃᐧ ᐱᒧᒋᑫᐃᐧᐣ ᑲᓂᑲᓂᐡᑲᐠ, ᐁᐧᐢ  
ᐅᑭᓂᑲᓂᐡᑲᐣ ᒥᒋᑲᐣᓴᑲᐦᐃᑲᐣ ᑕᔑᑫᐃᐧᐣ ᒣᑲᐧᐨ  
ᑭᒋᐊᑯᓱᐃᐧᐣ ᑯᐱᐟ-19  ᑲᑭᒥᐢᑌᐸᓂᐦᐅᒪᑲᐠ  ᐅᐅᒪ  

ᐁᑲᐧ ᑲᑭᑲᑫᐧᒋᒪᑲᓄᐨ ᑫᑯᓀᐣ ᑲᒥᓄᐁᐧᐣᑕᒥᐦᐃᑯᐨ,  
ᐁᐧᐢ ᑭᐃᑭᑐ, “ᓂᑭᒋᓀᐣᑕᐣ ᒥᓯᐁᐧ ᓂᑕᔑᑫᐃᐧᐣ, ᒥᓇ  
ᑲᑭᒪᒪᐤ ᐃᐧᑕᓄᑭᒥᑐᓇᓂᐊᐧᐠ.  ” ᐊᑎᑲ ᑐᑲᐣ,  “ᐊᐱᐣ 
ᒥᐡᑕᐦᐃ ᐊᓄᑭᐃᐧᐣ ᑲᑭᐊᒍᓭᐠ   

ᐅᓴᑦ ᑲᑭᐊᑯᓯᓇᓂᐊᐧᐠ ᒥᓇ ᑲᑭᑭᐸᐊᐧᑲᓄᐊᐧᐨ  
ᐊᐃᐧᔭᐠ ᐅᐊᐧᑲᐦᐃᑲᓂᐊᐧᐠ, ᐃᑫᐧᓂᐊᐧᐠ  ᐁᑕ  
ᐊᐃᐧᔭᐠ  ᑲᑭᐃᔑᓭᓂᐠ  ᒋᐊᓄᑭᑕᒪᑫᐊᐧᐨ  
ᑭᐸᑭᑎᓂᑎᓱᐊᐧᐠ ᒥᓇ ᐁᑭ ᐱᒥᐊᐧᐃᐧᒋᐦᐃᐁᐧᐊᐧᐨ,  
ᑐᑲᐣ  ᒪᓂᓭᑕᒪᑫᐃᐧᐣ,  ᓇᒋᒥᒋᒣᑕᒪᑫᐃᐧᐣ,  
ᓇᑕᐦᐃᐱᑕᒪᑫᐃᐧᐣ…ᒥᓴᐊᐧᐨ  ᐊᓇᒐᑭᐊᐧᐨ.”  ᒪᐊᐧᐨ 
ᑭᑭᒋᓀᐣᑕᑲᐧᐣ ᑯᑕᑭᔭᐠ ᐊᐃᐧᔭᐠ ᐸᑲᐣ  ᑕᔑᑫᐃᐧᓇᐣ 
ᒥᓇ ᐱᒧᒋᑫᐃᐧᓇᐣ ᑲᑭᐃᐧᒋᐦᐃᑯᔭᑲᐧ  ᓇᓇᑲ  
ᓄᑌᓭᐃᐧᓂᐠ.  ᐁᑲᐧ  ᐃᐡᑲᐧᔭᐨ,  ᓂᑕᔑᑫᐃᐧᓂᓇᐣ, 
ᓇᐱᐨ ᒥᔑᐣ ᐊᐃᐧᔭᐠ ᑯᐱᐟ-19  ᒋᐡᑕᐦᐃᑲᐣ  
ᑭᒥᓇᑲᓄᐊᐧᐠ,  ᒥᓇ  ᐅᑭᓇᑕᐃᐧᐦᐃᑯᓇᐊᐧ.  
ᑲᐃᐧᐣ ᐯᔑᐠ ᐊᐃᐧᔭ  ᑭᒋᐊᑯᓯᐃᐧᑲᒥᑯᐠ 
ᒋᑭᐅᒋᔓᓇᑲᓄᐨ ᒣᑲᐧᐨ ᑯᐱᐟ-19  ᑭᒋᐊᑯᓱᐃᐧᐣ  
ᑲᑭᒥᐢᑌᐸᓂᐦᐅᒪᑲᐠ  ᓂᑕᔑᑫᐃᐧᓂᓇᐣ.  

ᐱᒧᒋᑫᐃᐧᐣ  (SLFNHA)  ᒪᐊᐧᐨ  ᐅᑭᒋᓀᐣᑕᐣ  
ᑲᐃᐧᑕᓄᑭᒪᐨ ᐊᐃᐧᔭᐣ ᑕᔑᑫᐃᐧᓂᐠ, ᐅᐃᐧᒋᐦᐃᐁᐧᐣ  
ᒥᓇ ᐅᓂᑲᓂᑕᒪᑫᐣ ᑐᑲᐣ ᐁᐧᐢ. ᐁᑲᐧ ᑭᐡᐱᐣ  ᐊᐃᐧᔭ  
ᑭᑫᓂᒪᐨ  ᒋᒥᑲᐃᐧᐣᑕᐊᐧᔭᐠ  ᐊᓂᐣ  ᑲᐃᔑᐃᐧᒋᑐᐨ  
ᑕᔑᑫᐃᐧ  ᒥᓄᔭᐃᐧᐣ,  ᐅᐅᒪ  ᐱᐃᔑᑲᓄᐣᔑᓇᑦ   

ᒥᑲᐃᐧᐣᒋᑫᐃᐧᐣ: ᐊᓂᔑᓇᐯᐃᐧ ᑭᐦᑭᓄᐦᐊᒪᑫᐃᐧᐣ ᑲᐡᑭᑕᒪᓱᐃᐧᐣ   
ᐳᔓ,  
ᐁᑲᐧ ᑭᑦᐯᕑᓫᐃ ᕑᐊᓴᐧᐣ ᓂᑎᔑᓂᑲᐢ, ᐁᑲᐧ ᒥᐢᑯᓴᑲᐦᐃᑲᓂᐠ, ᐅᐣᑌᕑᐃᔪ ᓂᑭᐅᒋᐅᐱᐠ. ᐊᐦᐃᐠ ᓂᑐᒋᑎᐯᐣᑕᑯᐢ  
ᐅᐱᔑᑯᑲᐣᐠ (ᓫᐊᐠᓱᓫ ᑕᔑᑫᐃᐧᓂᐠ) ᐁᑲᐧ ᓂᐊᐧᑯᒪᑲᓇᐠ ᒥᔑ ᓴᑲᐦᐃᑲᓂᐣᐠ (ᒪᐠᑐᐁᐧᓫ ᓴᑲᐦᐃᑲᐣ) ᑲᔦ ᐅᒋᐊᐧᐠ. 
ᐁᑲᐧ  ᑲᑭᑭᔑᑐᔭᐣ ᐊᐃᐢᑯᓫ ᐃᐡᑯᓄᐃᐧᐣ, ᓂᑭᑫᐣᑕᐣ ᐊᐦᐃᐠ ᒪᐡᑭᑭᐃᐧ ᐊᓄᑭᐃᐧᓂᐠ ᐁᐃᐧᑕᓇᓄᑭᔭᐣ ᔕᑯᐨ 
ᑲᐃᐧᐣ ᒪᔭᑦ  ᒋᑭᐅᒋᑭᑫᐣᑕᒪᐣ ᑫᑯᓀᐣ ᐅᐅᐁᐧ ᒪᔭᑦ. ᐊᐦᐃᐠ ᐸᐣᔕᐧ ᑲᐧᓫᐊᐨ ᓂᑭᑕᔑᐢᑯᓄ  ᐃᐃᒪ ᐦᐊᐣᑕᐣ, 
ᐅᐣᑌᕑᐃᔪ ᐁᑲᐧ  ᓂᑭᐅᑕᐱᓇᐣ ᑲᐧᔭᒋᑲᒋᑫᐃᐧ ᒪᐡᑭᑭᐃᐧ ᐃᐡᑯᓄᐃᐧᐣ. ᒪᒪᐤ ᓂᔑᔭᐦᑭ ᓂᑭᐡᑯᓄ ᐁᑲᐧ ᐊᐱᐣ 
ᓂᑭᑭᐁᐧ. ᒣᑲᐧᐨ ᑲᑭᐱᒋᔭᐣ,  ᓂᑭᐅᓂᒐᓂᐡ ᐁᑲᐧ ᒪᐊᐧᐨ ᒧᓂᐢᔑ ᓇᐯᐢ ᑲᑭᐊᔭᐊᐧᐠ. ᓂᑯᓯᐢ ᐁᑲᐧ  ᓂᐣ ᐊᐦᐃᐠ 
ᑕᐣᑕ  ᐯ ᓂᑭᐃᔑᑯᓯᒥᐣ, ᐁᑲᐧ  ᑲᐣᐯᑌᕑᐁᐃᔑᐣ ᑲᐧᓫᐊᐨ ᓂᑭᑕᔑᐢᑯᓄ ᐁᑲᐧ ᓂᑭᑭᔑᑐᐣ ᑭᓯᓴᐱᑌᐃᐧ 
ᐃᐡᑯᓄᐃᐧᐣ  1 ᐁᑲᐧ  2 ᐁᑲᐧ ᓂᔑᔭᐦᑭ  ᓂᑭᐊᓄᑭ. ᐁᑲᐧ ᐊᐱᐣ ᑭᔭᐱᐨ ᓂᑭᐃᐧᒧᓀᐦᐊᐣ ᐅᐅᒪ ᑲᐣᐯᑌᕑᐁᐃᔑᐣ 
ᑲᐧᓫᐊᐨ ᐁᑲᐧ ᓂᑭᐱᑭᑲᓂᑯ. ᐁᑲᐧ ᓂᐡᑕᑦ  ᓂᑲᐊᓂᒣᐣᑕᐣ ᑭᐡᐱᐣ ᑫᐱᑎᑫᓭᐊᐧᓀᐣ ᑭᓯᓴᐱᑌᐃᐧ ᐃ ᐡᑯᓄᐃᐧᐣ, 
ᐅᓴᑦ ᐁᑲ ᐁᑭᐅᒋᐱᑎᑫᓭᔭᐣ ᒣᑲᐧᐨ ᑲᑭᒧᓀᐦᐊᒪᐣ  ᒥᓇ ᑲᑭᑭᔑᑐᔭᐣ ᑲᐧᔭᒋᑲᒋᑫᐃᐧ ᒪᐡᑭᑭᐃᐧ ᐃᐡᑯᓄᐃᐧᐣ. 
ᐁᑲᐧ ᑲᑭᐃᐡᑲᐧᐃᓇᓄᑭᔭᐣ, ᓂᑭᐸᑯᓭᐣᑕᐣ ᒋᓇᑭᑐᔭᓂᐣ  ᓂᓇᑲᒋᐃᐧᓇᐣ ᒥᓇ ᓂᑭᑫᐣᑕᒪᐃᐧᐣ ᐁᑲᐧ ᐊᒥᐁᐧ 
ᐊᐱᐣ ᐅᐅᐁᐧ ᐅᑭᓯᓴᐱᑌᐱᒋᑫ ᑲᐃᓇᑭᓯᔭᐣ. ᐁᑲᐧ ᒪᐊᐧᐨ ᐅᐅᐁᐧ  ᐊᓄᑭᐃᐧᐣ ᓂᒧᓀᐣᑕᐣ ᒥᓇ ᒥᔑᐣ ᐊᐃᐧᔭᐠ 
ᐁᑭᑫᓂᒪᑲᐧ. ᒥᓇ ᓇᓇᑲ ᑫᑯᓇᐣ ᐁᐊᐧᐸᑕᒪᓂᐣ ᐱᒋᑯᓀᐤ. ᐁᑲᐧ ᐅᐅᐁᐧ  ᑲᑐᑕᒪᐣ, ᒪᐊᐧᐨ ᓀᒧᓀᐣᑕᐣ 
ᑲᐊᐧᐸᑕᒪᐣ ᑲᐧᔭᐠ ᐁᔭᓂ ᐸᒥᔭᐊᐧᐨ ᐅᐃᐧᐱᑐᐊᐧᐣ ᐅᑫᐧᓂᐊᐧᐠ ᐊᐃᐧᔭᐠ. ᐁᑲᐧ ᒪᐊᐧᐨ  ᑭᒋᓀᐣᑕᑲᐧᐣ ᑲᐧᔭᐠ 
ᒋᑲᓇᐁᐧᓂᒥᑕᐧ ᑭᐃᐧᐱᑕᐠ, ᐁᑲᐧ ᐱᒋᑯᓀᐤ ᒪᐊᐧᐨ ᑭᒋᓀᐣᑕᑲᐧᐣ ᐅᐅᒪ ᒥᓯᐁᐧ ᑭᒥᓄᔭᐃᐧᓂᐠ!     
ᐅᐅᒪ ᐱᒧᒋᑫᐃᐧᓂᐠ (SLFNHA) ᐊᐦᐃᐠ ᓂᑎᔑᐃᐧᒋᐦᐃᐁᐧ ᐸᒥᔭᐱᑌᐃᐧᐣ ᒥᓄᔭᐃᐧᓂᐠ ᐁᑲᐧ ᓄᑯᑦ ᓂᑎᓇᑭᐢ 
ᐃᐧᐱᐟ  ᒥᓄᔭᐃᐧᐣ ᐃᐧᒋᐦᐃᐁᐧᐃᐧᓇᐣ ᐅᑭᒪ. ᐁᑲᐧ ᒪᐊᐧᐨ ᓂᒧᓀᐣᑕᐣ ᐅᐅᐁᐧ ᑲᐃᓇᓄᑭᔭᐣ ᒥᓇ ᑲᐃᐧᐦᐃᐁᐧᔭᐣ ᐃᐧᐱᐟ  

ᒪᐡᑭᑭᐃᐧ ᐱᒧᒋᑫᐃᐧᐣ ᐊᐧᐁᐧᓇᒋᑫᐃᐧᐣ   
ᐁᑲᐧ  ᑲᓇᑕᐁᐧᐣᑕᑲᐧᐠ  ᒪᐡᑭᑭᐃᐧ  ᐱᒧᒋᑫᐃᐧᐣ  
ᐊᐧᐁᐧᓇᒋᑫᐃᐧᐣ  ᐅᐅᒪ  ᐱᒧᒋᑫᐃᐧᐣ  (SLF-
NHA)  ᑕᔑᑫᐃᐧᓇᐣ  ᐊᔕᔾ  ᑭᐊᐧᐸᒋᑲᑌᐸᐣ  ᒥᓇ  
ᑭᒪᓯᓇᐦᐃᑲᑌᐸᐣ ᒥᔑᓂᐊᐧ ᐱᐅᑕᓇᐠ, ᐁᐦᐊ ᑲᔦ ᐃᐡᑲᐧᐟ  
ᒪᐠᑫ,  ᐯᐣ ᑎᐸᒋᒧᐃᐧᐣ (1989),  ᐊᓂᔑᓇᐯ  ᒪᐡᑭᑭᐃᐧ  
ᐊᐧᐁᐧᓇᒋᑫᐃᐧᐣ (2006) ᐁᑲᐧ ᓄᑭᒣᑫ, ᐊᓂᔑᓇᐯ 
ᐊᐢᑭ  ᒪᐡᑭᑭᐃᐧ ᒪᐊᐧᒋᐦᐃᑐᐃᐧᐣ (2017).  ᐊᓂᔑᓇᐯ  
ᐊᐢᑭ  ᐅᑭᒪᐃᐧᐣ  (NAN) ᐅᓂᑲᓂᐡᑲᐣ  ᓇᓇᑲ ᒪᐡᑭᑭᐃᐧ  
ᐱᒧᒋᑫᐃᐧ ᐃᐧᒋᐦᐃᐁᐧᐃᐧᓇᐣ  ᐅᐅᒪ ᐊᓂᔑᓇᐯ 
ᐊᐢᑭᐠ.  ᐁᑲᐧ  ᑕᐢ,  ᐱᒧᒋᑫᐃᐧᐣ  (SLFNHA)  ᑫᐃᐧᐣ  
ᐅᐱᒥᐊᓄᑲᑕᐣ ᐊᐧᐁᐧᓇᒋᑫᐃᐧᐣ  ᐊᔕ ᒥᔑᓂᔭᐦᑭ ᐁᑲᐧ  
ᐊᒥᐁᐧ ᐱᑯ ᐁᐃᔑᐱᒥᐊᓄᑲᑕᑭᐣ ᒪᐡᑭᑭᐃᐧ ᐱᒧᒋᑫᐃᐧᐣ  
ᐃᐧᒋᐦᐃᐁᐧᐃᐧᓇᐣ  ᒥᓇ  ᐁᑲᓇᐊᐧᐸᑕᑭᐣ  
ᑲᐃᐧᒋᐦᐃᐁᐧᒪᑲᑭᐣ ᒪᐡᑭᑭᐃᐧ ᐊᐧᐁᐧᓇᒋᑫᐃᐧᓂᐠ. ᐊᐦᐃ 
ᑲᔦ  ᒋᓂᓯᑕᐃᐧᓂᑲᑌᐠ  ᑲᓇᑕᐁᐧᐣᑕᑲᐧᐠ  ᐊᓂᔑᓇᐯᐃᐧ  
ᐅᑭᒪᐃᐧᐣ,  ᐱᒧᒋᑫᐃᐧᐣ,  ᑎᐯᐣᒋᑫᐃᐧᐣ  ᐁᑲᐧ  
ᒋᐃᐧᒋᑕᐧᓂᐊᐧᐠ ᑫᐃᔑᓇᑲᐧᐠ ᒥᓇ ᑫᐃᔑᐱᒧᑐᐊᐧᐨ  
ᐅᒪᐡᑭᑭᐃᐧ ᑲᓇᐁᐧᐣᒋᑫᐃᐧ ᐱᒧᒋᑫᐃᐧᐣ. ᐁᑲᐧ ᐱᒧᒋᑫᐃᐧᐣ  
(SLFNHA)  ᐃᓇᑭᓯ  ᒋᐃᐧᑕᓄᑭᒪᐨ  ᐊᓂᔑᓇᐯᐣ  ᒥᓇ  
ᒋᓇᑐᑕᑭᐣ ᒪᐡᑭᑭᐃᐧ ᓂᑕᓭᐃᐧᓇᐣ ᑲᓇᑕᐁᐧᐣᑕᒥᓂᐨ  
ᑕᔑᑫᐃᐧᓇᐣ ᐁᑲᐧ ᒣᑲᐧᐨ  ᐱᑯ ᐱᒪᐊᓄᑲᑌ. ᑕᔑᑫᐃᐧᐣ  
ᐊᓱᐢᑭᑫᐃᐧᐣ ᒥᓇ ᑭᑭᓄᔑᓄᐃᐧᐣ ᒪᐊᐧᐨ ᑭᒋᓀᐣᑕᑲᐧᐣ  
ᑲᐃᐧᑕᒪᑲᓂᐊᐧᐠ  ᒥᓇ  ᑲᐅᓇᒋᑲᑌᑭᐣ  ᑭᓇᐧᑲᐡ  
ᐊᐧᐁᐧᓇᒋᑫᐃᐧᓇᐣ. ᐊᑎᐟ ᒣᑲᐧᐨ ᐱᒧᒋᑫᐃᐧᐣ (SLF-
NHA)  ᒪᐡᑭᑭᐃᐧ  ᐊᐧᐁᐧᓇᒋᑫᐃᐧᐣ  ᑐᒋᑫᐃᐧᓇᐣ  ᐅᐅᒪ  
ᑎᐸᒋᒋᑲᑌᐊᐧᓄᐣ.  

ᑲᐸᒥᔭᑲᓄᐨ ᐃᐧᐱᐟ ᐱᒧᒋᑫᐃᐧᐣ  

ᑲᐸᒥᔭᑲᓄᐨ  ᐃᐧᐱᐟ  ᐱᒧᒋᑫᐃᐧᐣ  ᐊᒥᐁᐧ  ᐱᑯ  
ᐁᐃᔑᐱᒥᑐᒋᑲᑌᐠ  ᒥᓴᐊᐧᐨ  ᐊᓇ  ᐊᐧᑲᒋᑫᒪᑲᐠ  
ᑭᒋᐊᑯᓱᐃᐧᐣ. ᐁᑲᐧ ᑭᒋᐊᑯᓱᐃᐧᐣ ᑭᒋᐊᐧᓇᒋᑫᒪᑲᐣ  
ᐊᓇᐃᐧ ᐱᒧᒋᑲᑌᐠ ᑲᐸᒥᔭᑲᓄᐨ ᐃᐧᐱᐟ ᐱᒧᒋᑫᐃᐧᐣ,  
ᐁᐦᐊ ᑭᔭᐱᐨ ᑲᐱᒧᑐᐨ ᐊᓂᔑᓇᐯ ᐃᐧᒋᐦᐃᐁᐧᐃᐧᓇᐣ  
ᑲᓇᑕ  (ISC).  ᐊᐧᐁᐧᑕᐦᐊᐱᑌᐃᐧ  ᐃᐧᒋᐦᐃᐁᐧᐃᐧᓇᐣ  
ᐅᐅᒪ ᐱᒧᒋᑫᐃᐧᓂᐠ  (SLFNHA)  ᑲᐃᐧᐣ  ᐊᔕᔾ  
ᒥᔑᓂᔭᐦᑭ  ᒋᒥᓇᑲᓄᐊᐧᐨ  ᑲᐧᔭᐠ  

ᑲᐊᐧᐁᐧᔕᐦᐊᐱᑌᓇᓂᐊᐧᐠ. ᑲᐸᒥᔭᑲᓄᐨ ᐃᐧᐱᐟ  

ᐁᑲᐧ ᑲᐸᒥᔭᑲᓄᐨ ᐃᐧᐱᐟ ᐱᒧᒋᑫᐃᐧᐣ ᐊᓄᑭᓇᑲᓇᐠ  
ᐅᑫᐧᓂᐊᐧᐠ ᐃᐧᐱᐟ ᒥᓄᔭᐃᐧᐣ ᐃᐧᒋᐦᐃᐁᐧᐃᐧᓇᐣ 
ᐅᑭᒪ,  ᐊᐊᐧᔑᔑᐃᐧ ᒥᓄᔭᐃᐧᐣ ᑐᒋᑫᐃᐧᐣ 
ᐊᓄᑲᓇᑲᐣ ᐁᑲᐧ  ᑲᐅᒋᐊᓂᑫ  ᐃᐧᒋᐦᐃᐁᐧᐨ  
ᐊᓄᑭᓇᑲᐣ.  ᐁᑲᐧ  ᐊᓄᑭᓇᑲᓇᐠ  ᐸᐸᒥᓯᐊᐧᐠ  
ᐅᐅᒪ  ᒥᓯᐁᐧ  ᐊᐧᐁᐧᓇᒋᑫᐃᐧᓂᐠ ᒥᓇ ᑲᐅᓇᒋᑲᑌᐠ 
ᑲᐸᒥᔭᑲᓄᐨ  ᐃᐧᐱᐟ ᐱᒧᒋᑫᐃᐧᐣ.   

ᐁᑲᐧ ᐱᒧᒋᑫᐃᐧᐣ (SLFNHA) ᐅᑭᐅᔑᑐᐣ 2017  
ᑲᐸᒥᔭᑲᓄᐨ ᐃᐧᐱᐟ ᐅᓇᒋᑫᐃᐧᐣ ᐁᑲᐧ  ᐊᔕ  
ᐱᒥᐊᓄᑭᑲᒋᑲᑌ  ᒋᐊᓄᑲᑌᑭᐣ  ᐅᑫᐧᓂᐊᐧᐣ  
ᑲᓇᑕᐁᐧᐣᑕᑲᐧᑭᐣ ᑫᑯᓇᐣ:  

ᑕᔑᑫᐃᐧᐣ ᐊᓄᑭᐃᐧ ᐊᐧᐁᐧᑕᐦᐃᓂᑫᐃᐧᐣ  
ᑲᑭᓇ  26 ᑕᔑᑫᐃᐧᓇᐣ ᐊᐧᐁᐧᑕᐦᐊᐱᑌᐃᐧ  
ᒪᐡᑭᑭᐃᐧᑲᒥᑯᐣ ᑭᐁᐧᑎᓄᐠ ᐅᑲᓇᑕᐁᐧᐣᑕᓇᐊᐧ  
ᒋᐊᐧᐁᐧᑕᐦᐃᓂᑲᑌᓂᑭᐣ  ᐁᑲᐧ  
ᑭᒋᐊᓄᑭᐃᐧᑕᒪᑫᐃᐧᑲᒥᑯᐣ ᐅᓂᑲᓂᐡᑲᓇᐊᐧ ᒥᓇ  
ᑲᑎᐯᓂᒥᑎᓱᐊᐧᐨ  ᑕᔑᑫᐃᐧᓇᐣ.  ᐱᒧᒋᑫᐃᐧᐣ  
(SLFNHA) ᐸᐸᒥᓯ ᒋᐊᐧᐁᐧᑕᐦᐃᓂᑲᑌᐠ ᐯᓫᐊᑭᐣ  
ᐸᐧᓫᐢ  ᐊᓂᔑᓇᐯᐃᐧ  ᐃᐡᑯᓄᐃᐧᑲᒥᐠ  ᒥᓇ  
ᒪᐡᑭᑲᐧᑲᒪᐣᐠ ᐊᐧᐁᐧᑕᐦᐊᐱᑌᐃᐧᑲᒥᑯᐣ ᐁᑲᐧ  ᐊᔕ  
ᐸᑯᓭᐣᑕᑲᐧᐣ ᒋᑭᔑᒋᑲᑌᑭᐣ ᐅᑫᐧᓂᐊᐧᐣ ᓂᔑᐣ  
ᑲᐊᐧᐁᐧᑕᐦᐃᓂᑲᑌᑭᐣ ᑕᑲᐧᑭᐠ 2022.  

ᒋᓇᐱ ᒥᑲᐧᓂᐊᐧᐠ ᐃᐧᒋᐦᐃᐁᐧᐃᐧᓇᐣ  ᐁᑲᐧ  ᓱᐣ  
ᐊᐧᐁᐧᑕᐦᐊᐱᑌᐃᐧ  ᒪᐡᑭᑭᐃᐧᑲᒥᐠ  ᑭᑭᐸᐦᐃᑲᑌᐸᐣ 
ᒥᑭᓯᐱᓯᑦ  2020. ᐱᒧᒋᑫᐃᐧᐣ   
(SLFNHA)  ᒣᑲᐧᐨ  ᐅᐃᐧᑕᓄᑭᒪᐣ  ᐊᐧᓂᓇᐊᐧᑲᐠ  
ᐊᐧᐁᐧᑕᐦᐊᐱᑌᐃᐧᑲᒥᐠ ᒋᑲᓇᐊᐧᐸᑕᒧᐊᐧᐨ 
ᓇᓇᑲ  ᑫᑯᓇᐣ ᑫᐃᔑᐃᐧᒋᔭᑲᓄᐊᐧᐨ ᑲᑭᓇ ᐊᐧᐃᔭᐠ  
ᒋᒥᓇᑲᓄᐊᐧᐨ ᐃᐧᒋᐦᐃᐁᐧᐃᐧᓇᐣ.  

ᐊᐊᐧᔑᔕᐠ ᑲᐸᒥᔭᑲᓄᐨ ᐃᐧᐱᐟ 
ᐱᒧᒋᑫᐃᐧᐣ  
(COHI)  
ᐱᒧᒋᑫᐃᐧᐣ  (SLFNHA)  ᐊᐧᐁᐧᓇᒋᑫ  
ᒋᒥᔕᑐᐨ  ᐅᐅᐁᐧ ᐱᒧᒋᑫᐃᐧᐣ  (COHI)  
ᒣᑲᐧᐨ  ᐁᐃᓇᓀᐤ  
(SLFNHA) ᑕᔑᑫᐃᐧᓇᐣ ᒥᓇᑲᓄᐊᐧᐠ.  

ᒪᐡᑭᑭᐃᐧ  ᒥᓄᔭᐃᐧᐣ  ᐅᒋᑕᒪᓱᐃᐧᓇᐣ  
ᐊᐧᐁᐧᑕᐦᐊᐱᑌᐃᐧ ᐅᒋᑕᒪᓱᐃᐧᐣ 
ᐱᒧᒋᑫᐃᐧᐣ  

ᒥᓇᑲᓄᐊᐧᐠ ᑲᑭᓇ ᑲᒪᓯᓇᐦᐃᑲᓯᐊᐧᐨ 
ᐊᓂᔑᓇᐯᐠ  ᑕᔑᑫᐃᐧᓂᐠ ᐁᑲ ᒥᓇ 
ᑕᔑᑫᐃᐧᓂᐠ ᑲᐃᔑᑕᐊᐧᐨ.  ᐊᐊᐧᔑᔕᐠ 
ᒐᐸᔑᐢ  18 ᑲᑕᓴᑭᐃᐧᓀᐊᐧᐨ  
ᐁᑲ  ᑲᒪᓯᓇᐦᐃᑲᓯᐊᐧᐨ ᑭᔭᑦ 
ᑕᑭᐊᐧᐁᐧᔕᐦᐊᐱᑌᐊᐧᐠ  ᐅᐅᒪ ᒐᐧᕑᑎᐣ 
ᐱᒧᒋᑫᐃᐧᓂᐠ ᐅᒋ.  

   



ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐅᑭᒪᐃᐧᐣ ᐅᑭᐸᑭᑌᓇᐣ ᑕᐣᑕ ᐯ ᐱᒧᒋᑫᐃᐧᑲᒥᐠ
ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐅᑭᒪᐃᐧᐣ (SLFNHA) 
ᑲᔭᑲᓯᓂᓂᐠ ᐸᑭᑌᓂᑫᐃᐧᐣ ᐅᑭᑐᑕᓇᐊᐧ ᓄᑯᑦ ᐃᐃᒪ ᐅᐡᑭ 
ᐱᒧᒋᑫᐃᐧᑲᒥᑯᐠ ᑲᐃᔑᑕᑲᐧᐠ ᑕᐣᑕ ᐯ, ᐅᐅᒪ 981 ᐸᐧᓫᒪᐧᕑᐅ 
ᒥᑲᓇᐠ, ᓯᐃᐧᐟ 200.
ᑭᒋᐅᑭᒪ ᒥᓇ ᑲᓂᑲᓂᐡᑲᐠ ᒉᒥᐢ ᒪᐧᕑᐊᐢ ᐁᑲᐧ ᐱᓇᒪ ᑲᓂᑲᓇᐱᑕᒪᑫᐨ 
ᐦᐊᐁᐧᕑᐟ ᒥᔕᑭ ᑫᐃᐧᓇᐊᐧ ᑭᐊᔭᐊᐧᐠ ᐁᐦᐊᐠ ᑲᔦ ᑭᒋᐦᐊᔭᐠ ᒥᓇ 
ᐅᑭᒪᐠ ᐁᑭᔕᐁᐧᐣᑕᒧᐊᐧᐨ ᐅᐡᑭ ᐱᒧᒋᑫᐃᐧᑲᒥᐠ.
ᒣᑲᐧᐨ ᐱᒧᒋᑫᐃᐧᑲᒥᑯᐣ ᑲᑕᑲᐧᑭᐣ ᐊᐧᓂᓇᐊᐧᑲᐠ ᑭᔭᐱᐨ 
ᐊᓄᑭᐊᐧᑲᓂᐊᐧᓄᐣ. ᐁᑲᐧ ᑲᐊᓂ ᒥᔑᓇᑎᑭᐣ ᓄᑕᓭᐃᐧᓇᐣ 
ᑲᓇᑕᐁᐧᐣᑕᒧᐊᐧᐨ ᑕᔑᑫᐃᐧᓇᐣ ᐊᐦᐃ ᐱᒧᒋᑫᐃᐧᐣ SLFNHA 
ᑲᐊᓄᑭᑕᒪᐊᐧᐨ, ᐅᑫᐧᓂᐊᐧᐣ 33 ᑕᔑᑫᐃᐧᓇᐣ ᐁᑲᐧ ᐊᐊᐧᔑᒣ 
40,000 ᐊᐃᐧᔭᐠ, ᒪᒪᐤ ᑲᑲᐯᔑᐊᐧᐨ ᐁᑲᐧ ᒥᓇ ᐁᑲ ᑲᑲᐯᔑᐊᐧᐨ 
ᑕᔑᑫᐃᐧᓂᐠ, ᑭᐸᑯᓭᐣᑕᑲᐧᐣ ᐱᒧᒋᑫᐃᐧᐣ SLFNHA ᑭᐊᑐᐨ 
ᐱᒧᒋᑫᐃᐧᑲᒥᐠ ᐃᐃᒪ ᑕᐣᑕ ᐯ.
ᐁᑲᐧ ᐊᑯᓇᐠ ᓂᑭᐱᓯᑦ 2021, ᑫᑲᐟ 5,100 
ᑭᓇᒋᒪᐡᑭᑭᐃᐧᑲᒥᑫᐧᐊᐧᐠ ᐱᒧᒋᑫᐃᐧᐣ SLFNHA ᑕᔑᑫᐃᐧᓇᐣ 
ᐊᐃᐧᔭᐠ ᑲᐅᒋᐊᐧᐨ ᑲᑭᔕᐊᐧᐨ ᑕᐣᑕ ᐯ. ᐁᑲᐧ ᑫᑲᐟ 800 ᑭᑕᓯᓄᐣ 
ᐊᑲᐧᑎᓄᐃᐧᐱᓯᑦ 2021.
ᐁᑲᐧ ᐅᐅᐁᐧ ᐱᒧᒋᑫᐃᐧᑲᒥᐠ ᒋᑕᑲᐧᐠ ᑕᐣᑕ ᐯ ᐱᓇᒪ 
ᐅᑭᒪᒥᑎᓀᐣᑕᓇᐊᐧ ᒥᓇ ᐅᑭᓇᓇᑲᑕᐁᐧᐣᑕᓇᐊᐧ ᐱᒧᒋᑫᐃᐧᐣ SLF-
NHA ᐅᑕᐱᑕᒪᑫᐠ, ᑕᐱᐡᑯᐨ ᑲᑭᐃᐧᒋᑲᑌᐠ 2021 ᑎᐸᒋᒧᐃᐧᓂᐠ 

ᑲᑭᑐᑕᐠ ᑭᒋᒪᐡᑭᑭᐃᐧᓂᓂ ᒐᐧᐣ ᑫᓫᐸᐧᔪᓫ ᐁᑭᑭᑐᐨ ᐃᐧᒋᐦᐃᐁᐧᐃᐧᐣ ᒋᑕᑲᐧᐠ ᑕᐣᑕ ᐯ 
ᐅᓴᑦ ᐁᔭᓂᒥᔑᓂᐊᐧᐨ ᐱᒧᒋᑫᐃᐧᐣ SLFNHA ᑕᔑᑫᐃᐧᐣ ᐊᐃᐧᔭᐠ ᐃᐃᒪ ᑲᐃᔕᐊᐧᐨ.
ᑫᓫᐸᐧᔪᕑ, ᐊᔕ ᑭᐳᓂᒪᐡᑭᑭᐃᐧᓂᓂᐃᐧ, ᐁᑲᐧ ᒪᒪᐤ ᓂᓯᒧᑕᓇᐁᐧᔭᐦᑭ ᐅᑭᐅᒋᑲᓄᑕᐣ 
ᒪᐡᑭᑭᐃᐧᐱᒧᒋᑫᐃᐧᓂᐠ ᑲᑭᑕᓇᓄᑭᐨ.

ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᐅᓇᒋᑫᐃᐧᐣ  

ᐁᑲᐧ  ᐱᒧᒋᑫᐃᐧᐣ  (SLFNHA)  ᐅᓂᓯᑕᐃᐧᓇᐣ  
ᐁᓇᑕᐁᐧᐣᒋᑲᑌ ᒪᒪᐤ ᐅᑕᑯᓯᐃᐧ ᐊᐧᐁᐧᓇᒋᑫᐃᐧᐣ  
ᐱᒧᒋᑫᐃᐧᐣ ᐅᑫᐧᓂᐊᐧᐣ ᑕᔑᑫᐃᐧᓇᐣ ᑲᔭᓄᑲᐊᐧᐨ.  
ᐁᑲᐧ ᓂᔕᐧᔦᐠ ᑕᑐᒋᑲᑌ ᐅᐅᐁᐧ ᒋᑭᔑᒋᑲᑌᐠ:  

ᑐᒋᑫᐃᐧᐣ  1  –  ᒪᐡᑭᑭᐃᐧ  ᐃᐧᒋᐦᐃᐁᐧᐃᐧᓇᐣ  
ᐅᓇᒋᑫᐃᐧᐣ  

ᒋᐃᐧᒋᒋᑲᑌᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ  
ᐱᒧᒋᑫᐃᐧᐣ (SLFNHA) ᐅᑕᓄᑭᐃᐧᑲᒥᑯᐣ ᑐᑲᐣ 
ᐅᑕ  ᑲᐊᐧᐁᐧᓇᒋᑲᓂᐊᐧᐠ ᐱᒋᔭᐦᐃᐠ/ᐊᑲᐧᒋᔭᐦᐃᐠ 
ᒪᐡᑭᑭᐃᐧ  ᐃᐧᒋᐦᐃᐁᐧᐃᐧᓇᐣ.  
ᑐᒋᑫᐃᐧᐣ 2 – ᒋᐅᔑᒋᑲᑌᐠ ᒪᐊᐧᐨ ᑲᒥᔕᐠ ᐊᑯᓯᐃᐧ  
ᐊᐧᐁᐧᓇᒋᑫᐃᐧᐣ ᐱᒧᒋᑫᐃᐧᐣ:  

ᐁᑲᐧ  ᑕᔑᑫᐃᐧᐣ  ᐅᑎᑭᑐᐃᐧᓂᐊᐧᐣ,  ᐅᐅᐁᐧ  
ᐱᒧᒋᑫᐃᐧᐣ ᑕᐃᐧᒋᐦᐃᐁᐧᓭ ᒋᐅᑎᓂᑲᑌᐠ ᐅᐅᐁᐧ  
ᒪᐡᑭᑭᐃᐧ ᐃᐧᑕᒪᑫᐃᐧᐣ  ᐅᒋ ᒥᐡᑯᐨ ᒋᐃᐧᒋᐦᐃᑯᐊᐧᐨ  
ᐅᑕᑯᓯᐠ  ᒥᓇ  ᒋᑲᓇᐊᐧᐸᒋᑲᑌᓂᐠ  
ᑫᐃᔑᑲᓇᐊᐧᐸᒪᑲᓄᐊᐧᐨ  ᐅᑕᑯᓱᐃᐧᓂᐊᐧᐠ  
ᒥᓇ  ᐅᒥᓄᔭᐃᐧᓂᐊᐧᐠ,  ᒥᓇ  ᒋᐃᐧᒋᔭᑲᓄᐊᐧᐨ  
ᑲᐃᔑᑲᓇᐊᐧᐸᒋᑲᑌᓂᐠ ᐅᒥᓄᔭᐃᐧ ᐱᒧᓭᐃᐧᓂᐊᐧᐣ.  
ᐁᑲᐧ ᐱᒧᒋᑫᐃᐧᐣ ᑕᐃᐧᑕᒪᑫᒪᑲᐣ ᑲᐃᐧᐊᐧᐸᒪᑲᓄᐨ  
ᐃᐧᑕᒪᑫᐃᐧᐣ, ᒥᓇ ᐱᒥᔭᐃᐧᐣ ᐸᑯᓭᐣᒋᑫᐃᐧᓇᐣ, ᐁᑲᐧ  
ᐅᑕᑯᓯ ᑲᐃᔑᓇᑕᐁᐧᐣᑕᐠ  (ᑐᑲᐣ  ᐊᓂᔑᓇᐯᐃᐧ  
ᐃᔑᒋᑫᐃᐧᐣ ᓇᐣᑕ ᐊᐦᑭᐤ ᑲᓇᐁᐧᐣᒋᑫᐃᐧᐣ). ᐅᐅᐁᐧ  
ᐱᒧᒋᑫᐃᐧᐣ ᑕᐃᐧᒋᐦᐃᐁᐧᒪᑲᐣ ᒋᐁᐧᒋᓭᑭᐣ ᑫᑯᓇᐣ,  
ᒋᒪᐡᑲᐊᐧᓂᐠ ᐅᑕᑯᓯ ᑲᐃᐧᒋᔭᑲᓄᐨ, ᒥᓇ ᒋᒥᓇᑲᓄᐨ  
ᐃᐧᒋᐦᐃᐁᐧᐃᐧᓇᐣ ᐅᑕᑯᓯᐠ ᒥᐡᑯᐨ ᑲᐧᔭᐠ ᒋᐊᔭᐊᐧᐨ  
ᒪᐡᑭᑭᐃᐧ ᐸᑯᓭᐣᒋᑫᐃᐧᓇᐣ ᒥᓇ ᑐᒋᑫᐃᐧᓇᐣ.ᐁᑲᐧ  
ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᐅᓇᒋᑫᐃᐧᐣ ᐊᓄᑭᓇᑲᓇᐠ  
ᐅᑫᐧᓂᐊᐧᐠ ᐅᐱᒧᒋᑫ ᒥᓇ ᐅᓇᒋᑫᐃᐧᐣ ᑲᓂᑲᓂᐡᑲᐠ.  
ᐁᑲᐧ  ᐅᑫᐧᓂᐊᐧᐠ  ᐊᓄᑭᓇᑲᓇᐠ  ᐸᐸᒥᓯᐊᐧᐠ  
ᒋᐊᐧᐁᐧᓇᑐᐊᐧᐨ ᒥᓇ ᒋᐅᔑᒋᑐᐊᐧᐨ ᒪᐊᐧᐨ ᑲᒥᔕᐠ  
ᐊᑯᓯᐃᐧ ᐊᐧᐁᐧᓇᒋᑫᐃᐧᐣ ᐱᒧᒋᑫᐃᐧᐣ ᐁᑲᐧ ᒥᓯᐁᐧ  

ᒪᐡᑭᑭᐃᐧ  ᐃᐧᒋᐦᐃᐁᐧᐃᐧᐣ  ᐊᐧᐁᐧᓇᒋᑫᐃᐧᐣ  ᑲᐧᔭᐠ  
ᒋᒥᓄᓭᐠ ᒥᓇ ᒋᐁᐧᒋᓭᐠ ᐃᐧᒋᐦᐃᐁᐧᐃᐧᐣ ᑲᒥᓇᑲᓄᐊᐧᐨ   
ᑭᒋᐊᑯᓯᐃᐧᑲᒥᐠ ᐱᒧᒋᑫᐃᐧᐣ  

ᐁᑲᐧ ᐊᐧᑌᐸᑲᐃᐧᓯᑦ 2018, ᐱᒧᒋᑫᐃᐧᐣ  (SLF-
NHA)  ᐅᑭᒪᑲᓇᐠ ᐅᑭᔕᐳᓇᓇᐊᐧᐸᐣ ᐅᓇᔑᐁᐧᐃᐧᐣ 
#19-23, ᒋᐸᐸᒥᓯᐊᐧᐨ ᐅᐡᑭ ᐊᑯᓯᐃᐧᑲᒥᑯᐣ  
ᐅᐅᒪ  ᐱᒧᒋᑫᐃᐧᐣ (SLFNHA) ᑕᔑᑫᐃᐧᓇᐣ 
ᑲᑕᑲᐧᑭᐣ.  

ᐁᑲᐧ ᐅᓇᔑᐁᐧᐃᐧᐣ ᐸᑯᓭᐣᑕᑲᐧᐣ ᐊᓂᔑᓇᐯ ᐊᐢᑭ  
ᐅᑭᒪᐃᐧᐣ (NAN) ᒪᐡᑭᑭᐃᐧ ᐊᐧᐁᐧᓇᒋᑫᐃᐧᐣ 
ᑐᒋᑫᐃᐧᐣ  “ᒋᐊᓄᑲᑕᐠ ᒋᐅᔑᒋᑲᑌᐠ ᑭᒋᐊᑯᓯᐃᐧᑲᒥᐠ  
ᐃᐃᒪ  ᐯᔑᐠ ᓇᐣᑕ ᐊᐊᐧᔑᒣ ᑲᐃᔑᑕᑲᐧᑭᐣ 
ᐱᒧᒋᑫᐃᐧᐣ  
(SLFNHA) ᑕᔑᑫᐃᐧᓇᐣ.”   

ᐁᑲᐧ ᐅᓇᔑᐁᐧᐃᐧᐣ ᐸᑯᓭᐣᑕᑲᐧᐣ ᐊᓂᔑᓇᐯ ᐊᐢᑭ  
ᐅᑭᒪᐃᐧᐣ (NAN) ᒪᐡᑭᑭᐃᐧ ᐊᐧᐁᐧᓇᒋᑫᐃᐧᐣ 
ᑐᒋᑫᐃᐧᐣ  “ᒋᐊᓄᑲᑕᐠ ᒋᐅᔑᒋᑲᑌᐠ ᑭᒋᐊᑯᓯᐃᐧᑲᒥᐠ  
ᐃᐃᒪ  ᐯᔑᐠ ᓇᐣᑕ ᐊᐊᐧᔑᒣ ᑲᐃᔑᑕᑲᐧᑭᐣ 
ᐱᒧᒋᑫᐃᐧᐣ  
(SLFNHA) ᑕᔑᑫᐃᐧᓇᐣ.”  

ᐁᑲᐧ  ᐱᐅᑕᓇᐠ  ᐃᐧᑕᓄᑭᒥᑐᐃᐧᓇᐣ  ᐁᐦᐊᐠ  
ᑲᑭᐃᐧᑕᐱᒥᑐᐊᐧᐨ  ᑲᐃᐧᑕᓄᑭᒥᑐᐊᐧᐨ  ᒥᓇ  
ᑲᐊᐱᑕᒪᑫᐊᐧᐨ  ᐅᐅᒪ  (SLFNHA)  
ᑕᔑᑫᐃᐧᓇᐣ,  ᐊᐦᐃ  ᑭᐅᔑᒋᑲᑌᐸᐣ  ᐱᓇᒪ  
ᒪᐡᑭᑭᐃᐧ  ᐃᐧᒋᐦᐃᐁᐧᐃᐧᓇᐣ  ᐯᐸᐣ  ᑎᐸᒋᒧᐃᐧᐣ.  
ᐁᑲᐧ  ᑲᑭᐅᔑᒋᑲᑌᐠ  ᐅᐅᐁᐧ  ᒪᒋᑕᐃᐧᐣ  ᒥᓇ  
ᑲᑭᑲᓇᐊᐧᐸᒋᑲᑌᐠ  ᒋᐃᒋᑲᑌᐠ  ᒥᓄᔭᐃᐧᐣ,  ᐁᑲᐧ  
ᐃᑭᑐᒪᑲᐣ, ᒋᐱᓇᐱ ᐱᑐᒋᑲᑌᑭᐣ ᑫᑯᓇᐣ  ᐃᐃᒪ  
ᑲᐃᔑᑌᐯᐣᑕᑲᐧᑭᐣ (ᓇᐱᒪᒋᒋᑫᐃᐧᐣ).  

ᐁᑲᐧ  ᒋᓂᑲᑌᐡᑲᓂᐊᐧᐠ  ᑕᐱᐡᑯᐨ  
ᐁᐧᒥᑎᑯᔑᐃᐧᐱᒧᒋᑫᐃᐧᓂᐠ, ᐅᓴᑦ ᓇᐱᐨ  ᐸᑭ ᑲᐊᔭᐠ  

ᑫᐅᒋᒥᓄᔭᐊᐧᐨ ᑭᑕᓂᔑᓂᓂᒥᓇᓇᐠ, ᐁᑲᐧ 
ᓇᐊᐧᐨ  ᑎᐱᓇᐁᐧ ᐱᒧᑕᒪᓯᔭᐠ ᑕᒥᓄᓭ ᒥᓇ 
ᑕᔑᑫᐃᐧᓇᐣ  ᒋᓇᐱ  ᐱᑐᐊᐧᐨ  ᒪᐡᑲᐃᐧᓯᐃᐧᐣ,  
ᐱᒧᒋᑫᐃᐧᐣ,  ᐃᐧᒋᐦᐃᐁᐧᐃᐧᐣ ᑲᐸᑭᑎᓂᑲᑌᐠ 
ᒥᓇ ᒥᓄᔭᐃᐧᐣ  ᐅᐅᒪ  ᑕᔑᑫᐃᐧᓇᐣ 
ᑲᑕᑲᐧᑭᐣ.   
ᐱᒧᒋᑫᐃᐧᐣ  (SLFNHA)  ᐅᑕᓄᑭᐦᐊᐣ  
ᑲᐧᓫᐃᔦᕑᐢ  ᐱᒧᒋᑫᐃᐧᐣ  ᐅᓂᑲᓂᑕᒪᑫᐣ  
ᐃᐧᒋᐃᐧᑕᐧᐊᐧᐨ  ᒋᐅᔑᑐᐊᐧᐨ  ᒪᐡᑭᑭᐃᐧ  
ᐱᒧᒋᑫᐃᐧᓇᐣ  ᑐᑲᐣ  ᐊᑯᓯᐃᐧᐣ,  
ᑲᓇᐁᐧᐣᒋᑫᐃᐧᐣ  ᒥᓇ  ᓇᓇᑲ  
ᐃᐧᒋᐦᐃᐁᐧᐃᐧᓇᐣ ᑐᑲᐣ:

	• _ᓇᑲᒋᒋᑫᐃᐧ  ᐃᐧᒋᐦᐃᐁᐧᐃᐧᓇᐣ  ᒥᓇ  
ᒥᑭᑫᐃᐧᓇᐣ  

	• _ᐡᑭᑭᐃᐧᑲᒥᐠ  

	• _ᐊᓂᐡᑲᐧᐊᔭᐨ ᐊᐃᐧᔭ ᓂᐯᐃᐧᑲᒥᐠ  

	• _ᒥᔕᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ  

	• _ᓇᐸᐱᑫᔑᐠ ᐅᑎᑎᑯᓯᐊᐧᐠ  

	• _ᒋᐦᐊᔭ ᑲᑲᓇᐁᐧᓂᒪᑲᓄᐨ  

	• _ᒋᐦᐊᔭᐃᐧᑲᒥᑯᐣ  

	• _ᐃᔑᑲᓇᐁᐧᐣᒋᑲᓂᐊᐧᐠ  

	• _ᐃᐧᒋᒋᑲᑌᑭᐣ  ᒪᒥᑎᓀᐣᒋᑲᐣ  
ᒥᓄᔭᐃᐧᐣ  ᒪᒋᓭᐃᐧᓇᐣ  



“ᓂᓇᓄᑯᒼ ᐅᒪ ᑲᑭᐊᔭᔭᐣ ᐅ”ᐅᐁᐧ ᑲᐸᑭᓂᑲᑌᐠ 

ᐅᒪᒪᐣ ᓯᐱᐢ. ᐅ”ᐅᐁᐧ ᑭᑭᓇ”ᐊᒪᑫᐃᐧᑲᒥᐠ ᐃᔑ 

ᐊᑌ ᐅᐱᔑᑯᑲᐠ ᐅᑕ”ᑭᒥᐊᐧ, ᒪᐊᐧ- ᑕᒥᓄᑲᐯᔑᐊᐧᐠ 

ᑲᐱᓇᒋ ᒪᐡᑭᑭᐃᐧᓀᐊᐧ- ᐅᒪ ᐊᐧᓂᓇᐊᐧᑲᐠ. ᑲᑲᐡᑭᑐᐊᐧ- 

ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧᐣ ᐊ”ᑭᑲᐠ 

ᒋᐃᐧᒋ ᓄᓄᐣᑕᐃᐧ”ᐃᐁᐧᐊᐧ- ᑕᐃᐧᐣᒋ ᐃᐧᒋ”ᐊᐠ 

ᐅᑕᑯᓯᐠ. ᒪᐊᐧ- ᓂᒋᑫᐣᑕᒪᐊᐧᒥᐣ ᐊᐧᓂᓇᐊᐧᑲᐠ 

ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧᐣ ᐃᐁᐧ ᑲᐸᑭᓇᒥᐊᐧ- 

ᐅᒪᒪᐣ ᓯᐱᐢ ᐊᓂᔑᓂᐃᐧ ᑭᑭᓇ”ᐊᒪᑫᐃᐧᑲᒥᐠ” 

- ᐅᑌᓇᐃᐧᑭᒪ ᑕᐠ ᓬᐊᕒᐃᐣᐢ, ᐊᐧᓂᓇᐊᐧᑲᐠ, 

ᐊᐣᑌᕒᐃᔪ

ᐅᒪᒪᐣ ᓯᐱᐢ ᐊᓂᔑᓂᐃᐧ ᑭᑭᓇ”ᐊᒪᑫᐃᐧᑲᒥᐠ: 
ᓇᓇᐣᑕᐃᐧ”ᐃᐁᐧᐃᐧᑲᒥᐠ

ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧᐣ ᐅᑭ 
ᑭᐧᓇᒋᑐᓇᐊᐧ ᐊᓂᔑᓂᐃᐧ ᑭᔑᑲᓂ ᑲᑭᐸᑭᓇᒥᐊᐧ- ᐅᐡᑭ 
ᓇᓇᐣᑕᐃᐧ”ᐃᐁᐧᐃᐧᑲᒥᑯᓂ ᐃᒪ ᑌᑎᐸ”ᐃ ᐊᐧᓂᓇᐊᐧᑲᐠ. 
ᐅᒪᒪᐣ ᓯᐱᐢ, ᐃᐁᐧ ᐁᐃᔑ ᐊᓂᔑᓂᐃᐧᔑᐣᑲᑌᐠ 
ᐱᕒᒥᓬᐃᐊᐣ ᕒᐃᐱᕒ, ᑭᔑᐅᔑᐣᑲᑌ ᐃᐁᐧ 
ᑲᑭᑲᒋᑎᓇᒥᐊᐧ- ᐃᐁᐧᓂ ᑲᐯᔑᐃᐧᑲᒥᐠ ᒥᓇ ᐊ”ᑭ ᐃᒪ 
ᑲᐊᔭᐠ. ᐊᒥ ᑫᐃᓇᐸᑕᐠ ᒋᓇᓇᐣᑕᐃᐧ”ᐃᐁᐧᓇᓂᐊᐧᐠ ᒥᓇ 
ᐸ”ᑲᐣ ᑫᑯᓇᐣ ᐊᓄᑭᐃᐧᓇᐣ ᐃᒪ SLFNHA. ᐃᐁᐧ ᐊ”ᑭ 
ᐁᐃᔑᓂᑲᑌᑯᐸᐣ ᕒᐃᐱᕒᐢ ᐁᐠ- ᓬᐊᐤ-, ᐃᒪ ᑭᒋᒥᑲᓇᐠ 
664.

ᑭᑭᔐᐸᓀᑲᐧᓂᐊᐧᐣ ᑲᔨ ᓴᓴᐱᑲᐧᓂᐊᓇᑯᓇ ᑭᐊᒥᐊᐧ 
ᒥᓇ ᑭᐊᐧᐊᐧᐸᐣᒋᑲᑌ ᐃᒪ ᓇᓇᐣᐃᐧ”ᐃᐁᐧᐃᐧᑲᒥᐠ. 
ᑭᒪᒣᑕᐊᐧᓂᐊᐧᐣ ᓂᔕᐧᔦᐠ ᑫᑯᓇᐣ ᐃᐁᐧ ᑲᑭᐸᑭᓂᑲᑌᐠ 
ᐅᐡᑭ ᐅᒪᒪᐣ ᓯᐱᐢ ᐊᓂᔑᓂᐃᐧ ᑭᑭᓇ”ᐊᒪᑫᐃᐧᑲᒥᐠ. 
SLFNHA ᑲᔦ ᒪᐊᐧ- ᐅᑭᑭᑌᐣᑕᓇᐊᐧ ᑲᑭᐱᔕᓂ- 
ᐅᑭᒪᑲᐣ ᑭᓬᐁᐸᐟ ᐳᓬ, ᐃᒪ ᐅᐱᔑᑯᑲᐠ, ᐁᑲᐧ 
ᐅᑌᓇᐃᐧᑭᒪ ᑕᐠ ᓬᐊᕒᐃᐣᐢ, ᐃᒪ ᐊᐧᓂᓇᐊᐧᑲᐠ, 
ᑲᑭ ᐃᐧᒋᑐᐊᐧ- ᐃᐁᐧ ᓂ ᑲᑭᐸᑭᓂᑲᑌᐠ 
ᐊᐣᑕᐃᐧ”ᐃᐁᐧᐃᐧᑲᒥᑯᓂ.

SLFNHA ᐅᑭᑌᐣᑕᓇᐊᐧ ᐃᐁᐧᓂ ᑲᑭᐊᐧᐁᐧᐡᒋᑲᑌᓂᐠ 
ᐁᑲᐧ ᒋᐊᐧᐁᐧᐣᒋᔕᓂᐊᐧᐠ ᑫᑕᔑ ᓇᓇᐣᑕᐃᐧ”ᐃᐁᐧᓇᓂᐊᐧᐠ 
ᑲᐃᐧᐣᒋ ᐊᓄᑭᑕᒪᑯᔦᐠ ᐊᓂᔑᓂᐃᐧᐡᑯᓂᑲᓇᐣ, ᐃᐁᐧ 
ᑲᑭ ᐊᓂᔑᓂᐃᑭᔑᑲᐠ. ᐃᐁᐧ ᒪᐡᑭᑭᐃᐧᑭᒪᐃᐧᐣ ᑲᔦ 
ᐅᑭᑌᐣᑕᓇᐊᐧ ᐃᐁᓂ ᓇᓇᐣᑕᐃᐧ”ᐃᐁᐧᐃᐧᑲᒥᑯᓂ ᐃᒪ 
ᐅᐱᔑᑯᑲᐠ ᐊ”ᑭᓂ ᐁᐃᔑᐊᔭᐠ, ᑲᑭ ᒪᓯᓇ”ᐊᒥᐊᐧᐨ 
ᐊᔕᑕᒪᑫᐃᐧᐣ 3. ᒥᑫᐧ- ᑭᑎᑯᓇᐊᐧ ᑕᓯᐣ ᑲᑭᐱᔕᔦᐠ 
ᐃᐁᐧ ᑲᑭᑌᐣᒋᑲᑌᐠ ᐅᐡᑭ ᒪᑕᓄᑭᐃᐧᐣ ᐃᒪ SLFNHA 
ᐃᐁᐧ ᑲᑭ ᐊᓂᔑᓂᐃᐧᑭᔑᑲᐠ

ᐅᑭᒪᑲᐣ ᑭᓬᐁᐸᐟ ᐳᓬ, ᐅᑌᓇᐃᐧᑭᒪ ᑕᐠ ᓬᐊᕒᐃᐣᐢ, SLFNHA ᐅᑭᒪ ᒉᒼᐢ ᒧᕒᐊᐢ ᐁᑲᐧ 
ᐅᑕᐱᑕᒪᑫᐃᐧᐣ ᐅᑭᒪ “ᐊᐃᐧᕒᐟ ᒣᔕᑭ ᐁᐸᑭᑭᓇᒥᐊᐧ- ᑭᐧᓇᐧᒋᒋᐱᑲᓇᑎᐠ

“ᒪᐊᐧ- ᓂᑭᒋᒋᑫᐣᑕᒥᐣ ᐅᐁᐧ ᑲᐸᑭᓇᒪᐣᐠ ᐅᒪᒪᐣ ᓯᐱᐢ ᐊᓂᔑᓂᐃᐧ ᑭᑭᓇ”ᐊᒪᑫᐃᐧᑲᒥᐠ, ᐃᒪ 

ᑫᐃᐧᐣᒋ ᓇᓇᐣᑕᒪᐡᑭᑭᐃᐧᓀᓇᓂᐊᐧᐠ ᐊ”ᑭᑲᐠ ᐁᑲᐧ ᐊᓂᔑᓂᐊᐧᐠ ᑲᔭᓄᑲᐊᐧᐣᑭ-. ᐃᐁᐧ ᑯᑕᐠ 

ᐊᓄᑭᐃᐧᐣ ᓂᑐᑭᒪᐃᐧᓂᓂᓇᐣ ᓂᑲᐣ ᑲᓂᔑ ᐊᓄᑲᑌᐠ ᒋᑎᐯᐣᑕᒪᐠ ᑭᒪᐡᑭᑭᐃᓂᑫᐃᐧᓇᐣᐧ. ᒪᐊᐧ- 

ᑭᒋᓀᐣᑕᑲᐧᐣ ᑭᐃᐧᒋᐊᓂᔑᓂᓂᐃᐧᓇᐣ ᒋᓇᓇᐣᑕᐃᐧ”ᐃᑎᓯᐊᐧ- ᐁᑲᐧ ᒋᒥᓄᔭᐊᐧ- ᒣᑲᐧ- ᐃᒪ ᐊ”ᑭᑲᐠ 

ᑲᑕᔑᐊᔭᐊᐧ- ᐁᑲᐧ ᐃᐁᐧ ᓇᓇᐣᑕᐃᐧ”ᐃᐁᐧᐃᐧᑲᒥᐠ ᑕᐃᐧᒋ”ᐃᐁᐧᒪᑲᐣ. ᓄᐣᑭᒼ ᓂᒋᑫᐣᑕᒥᐣ 

ᐁᒪᒪᐃᐧᔕᒥᑯᔦᐠ ᐃᐁᐧ ᓇᓇᐣᑕᐃᐧ”ᐁᐧᐃᐧᑲᒥᐠ ᐁᐸᑭᓂᑲᑌᐠ ᐁᑲᐧ ᐁᑕᐃᐧᓯᐠ ᑲᑭᓇ ᐊᓂᔑᓂᐊᐧᐠ 

ᒋᔭᐸᒋᑐᐊᐧ-.” 

- ᒉᒼᐢ ᒧᕒᐊᐢ, ᐅᑭᒪ ᐁᑲᐧ ᑲᓂᑲᓂᑕᐠ, ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧᑭᒪᐃᐧᐣ



ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ 
ᐱᒧᒋᑫᐃᐧᐣ SLFNHA 

ᒐᑲᑌᐢᒋᑲᐣ ᒧᓀᐦᐃᑫᐃᐧᐣ, 
ᒪᓯᓇᐦᐊᒪᐤ

ᐱᒧᒋᑫᐃᐧᐣ SLFNHA 
ᐊᔭᒥᐦᐃᑐᐃᐧᑲᒥᑯᐠ ᐱᒧᒋᑫᐃᐧᐣ 

ᐅᐅᒪ  
communications@slfnha.

com

ᐸᑭᓇᑫᐃᐧᐣ ᐊᔭ ᑕᓴᐧ 
ᑲᔭᒋᐁᐧᐸᐠ

ᐱᒧᒋᑫᐃᐧᐣ SLFNHA ᐅᑐᑕᐣ ᒐᑲᑌᐢᒋᑲᐣ ᒧᓀᐦᐃᑫᐃᐧᐣ 
2022, ᐁᑲᐧ ᓂᐃᐧᐊᐧᐸᑕᒥᓇᐣ ᑭᒐᑲᑌᐢᒋᑲᓂᐊᐧᐣ!

ᐱᒧᒋᑫᐃᐧᐣ SLFNHA ᐅᓇᑕᐁᐧᐣᑕᓇᐣ ᑭᒐᑲᑌᔑᓄᐃᐧᐣ 
ᒥᓇ ᑭᑕᔑᑫᐃᐧᐣ ᒥᐡᑯᐨ ᑲᐧᔭᐠ ᒋᐊᓄᑭᑕᒪᐧᐊᐧᔭᐠ 
ᐊᐧᐃᐧᔭᐠ ᑲᐊᓄᑲᐊᐧᔭᐠ ᐅᐅᒪ ᐱᐊᐧᐱᑯᐠ ᒥᓇ ᑫᑯᓇᐣ 
ᑲᔭᑐᐊᐧᑭᐣ. ᒪᒪᐤ ᓂᔭᓇᐣ (5) ᑎᐸᓇᒋᑲᑌᐊᐧᓄᐣ $25 
ᑲᔓᓂᔭᐊᐧᐠ ᐯᐸᐣ ᒋᐸᑭᓇᑫᔭᐣ! ᐁᑲᐧ ᑲᐸᑭᑎᓂᑲᑌᑭᐣ 
ᒐᑲᑌᐢᒋᑲᓇᐣ ᐱᒋᐁᐧᐱᓂᑲᑌ ᑭᐃᐧᓱᐃᐧᐣ ᒋᐸᑭᓇᑫᔭᐣ 
ᐊᐃᐸᑊ ᐱᐊᐧᐱᑯᐢ!

ᐁᑲᐧ ᓂᐊᐧ ᑲᐊᒋᐁᐧᐸᐠ ᓂᑲᑐᑕᒥᐣ ᒧᓀᐦᐃᑫᐃᐧᓇᐣ, 
ᐯᔑᐠ ᑕᓴᐧ ᑲᐊᒋᐁᐧᐸᐠ:

• ᓯᑲᐧᐣ / ᓯᑲᐧᐣ -> ᐅᐡᑭᐸᑲᐃᐧᐱᓯᑦ 21, 2022
• ᑕᑲᐧᑭᐣ / ᑕᑲᐧᑭᐣ -> ᒪᑯᔐᑭᔑᑲᓂᐱᓯᑦ 21, 

2022
• ᐱᐳᐣ / ᐱᐳᐣ -> ᒥᑭᓯᐱᓯᑦ 21, 2023

ᑲᐱᑭᓴᑌᑭᐣ:
• On the Land ᐃᐃᒪ ᐊᐦᑭᑲᐠ
• My Community ᓂᑕᔑᑫᐃᐧᓂᐠ
• Family ᑎᐯᐣᒋᑫᐃᐧᐣ 
• Miichim / Meal Time ᒥᒋᑦ / 

ᑲᐃᐧᓯᓂᓇᓂᐊᐧᐠ
• Healthy Living ᒥᓄ ᐱᒪᑎᓱᐃᐧᐣ

ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ ᐱᒧᒋᑫᐃᐧᐣ SLF-
NHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ, ᒪᓯᓇᐦᐊᒪᐤ
ᐱᒧᒋᑫᐃᐧᐣ SLFNHA ᐊᔭᒥᐦᐃᑐᐃᐧᑲᒥᑯᐠ 
ᐱᒧᒋᑫᐃᐧᐣ ᐅᐅᒪ communications@
slfnha.com

SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!

ᓯᑲᐧᐣ ᒧᓀᐦᐃᑫᐃᐧᐣ ᐅᐸᑭᓇᑫᐠ
ᓂᓇᓇᑯᒪᒥᓇᐠ ᐅᐅᐁᐧ ᓯᑲᐧᐣ ᒧᓀᐦᐃᑫᐃᐧᐣ ᑲᑭᐸᑭᓇᑫᐊᐧᐨ! ᐁᑲᐧ ᒪᐊᐧᐨ ᒥᔑᐣ ᑲᒥᓇᐧᑌᓯᑭᐣ ᒐᑲᑌᐢᒋᑲᓇᐣ ᓂᑭᒥᓂᑯᒥᐣ ᐅᐅᒪ ᓀᑫᑲᒥᐠ ᐁᑲᐧ ᒪᐊᐧᐨ 

ᓂᓇᓇᑯᒧᒥᐣ ᑲᑭᒥᓂᑯᔭᐠ ᒐᑲᑌᐢᒋᑲᓇᐣ.

ᐁᑲᐧ ᐅᑫᐧᓂᐊᐧᐠ ᐅᐸᑭᓇᑫᐠ:

ᐃᐃᒪ ᐊᐦᑭᑲᐠ: 
ᕑᐅᓴᐣ ᒪᓴᑫᔭᐡ – ᒪᐡᑭᑲᐧᑲᒪᐠ (ᑲᐱᐳᓇᑌᓯᐠ)

ᓂᑕᔑᑫᐃᐧᐣ: ᐁᕑᒪ ᒥᑭᐢ – ᑭᒋᓇᒣᑯᓯᑊ ᐃᓂᓂᐊᐧᐠ 
ᐅᒪᒪᑭ ᑲᓇᑯᓯᐨ ᓴᑲᐦᐃᑲᓂᐠ)

ᒥᓄ ᐱᒪᑎᓱᐃᐧᐣ: 
ᑕᒥ ᐁᐧᐢᐟ – ᑕᐣᑕ ᐯ 
(ᓇᐯᐢ ᑲᑲᐧᐡᑫᐧᐱᓀᐨ)

ᒥᒋᑦ / ᑲᐃᐧᓯᓂᓇᓂᐊᐧᐠ: ᒐᐧᕑᑎᐣ ᕑᐅᐣ – ᐊᐧᓂᓇᐊᐧᑲᐠ 
(ᑲᑲᐧᐡᑫᐧᐱᒋᑫᐨ ᓯᐱᑲᐠ)

ᑲᑭ ᑭᒋᐸᑭᓇᑫᐨ:
ᒉᓯᑌᐦᐁᐣ ᐁᐧᓯᓫᐃ – ᐊᑎᓴᐣ

(ᑭᓇᔑᐃᐧ ᒪᑯᔐᐃᐧᐣ)

ᑎᐯᐣᒋᑫᐃᐧᐣ: 
ᒪᕑᐃᓴ ᐱᐣᓯᐣᐟ (ᐅᐱᔑᑯᑲᐠ)

ᐁᑲᐧ SLFNHA ᑕᔑᑫᐃᐧᐣ ᐊᓄᑭᓇᑲᐣ (CHW) ᔓᑲᐊᐧᐱᓀᐃᐧᐣ ᐱᒧᒋᑫᐃᐧᐣ ᐅᓇᓇᑕᓇᐊᐧᐊᐧᐣ ᐅᐡᑭ ᑕᔑᑫᐃᐧᓇᐣ ᒋᐃᐧᒋᐦᐃᐁᐧᐊᐧᐨ ᐅᐅᐁᐧ ᑲᐊᓂᒥᔕᐠ 
ᐱᒧᒋᑫᐃᐧᐣ!
ᐁᑲᐧ ᐱᒧᒋᑫᐃᐧᐣ ᑭᐅᓇᒋᑲᑌ ᒋᑭᐦᑭᓄᐦᐊᒪᐊᐧᑲᓄᐊᐧᐨ ᐊᓄᑭᓇᑲᓇᐠ (CHR, ADI, ᒥᓇ PSW) ᐅᐅᒪ ᔓᑲᐊᐧᐱᓀᐃᐧᐣ ᐸᒥᐦᐃᐁᐧᐃᐧᓂᐠ, ᐱᒧᒋᑫᐃᐧᓂᐠ, 
ᒥᓇ ᓇᑕᐃᐧᐦᐃᐁᐧᐃᐧᓂᐠ. ᒪᒪᐤ ᓂᔓᑭᔑᑲ ᑭᐦᑭᓄᐦᐊᒪᑫᐃᐧᐣ ᓂᑕᓄᑭᓇᑲᓂᓇᓇᐠ ᒥᓇᑲᓄᐊᐧᐠ, ᒥᓇ ᐊᐊᐧᔑᒣ ᐅᒋᑕᒪᓱᐃᐧᓇᐣ ᒋᑌᐱᓇᒧᐊᐧᐨ, ᒥᓇ 
ᒋᐅᑎᓇᒧᐊᐧᐨ ᐊᐸᒋᒋᑲᓇᐣ ᑲᔭᐸᒋᑐᐊᐧᐨ ᑕᔑᑫᐃᐧᓂᐠ.
ᐁᑲᐧ ᓂᐸᑯᓭᐣᑕᒥᐣ ᒋᓄᑕᑯᔦᐠ ᐅᐅᐁᐧ ᒣᑲᐧᐨ ᑲᐱᒥᐃᐧᒋᔭᔭᐠ ᐅᑫᐧᓂᐊᐧᐠ ᑲᔓᑲᐊᐧᐱᓀᐊᐧᐨ ᐃᐃᒪ ᐅᑕ ᑲᐃᔑᑕᐊᐧᐨ.

ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ (CHW) ᔓᑲᐊᐧᐱᓀᐃᐧᐣ ᐱᒧᒋᑫᐃᐧᐣ ᒥᓇ ᒋᑕᑲᐧᐠ ᐃᐃᒪ ᑭᑕᔑᑫᐃᐧᓂᐠ, ᐁᐦᐊᐠ ᑲᓄᓂᐠ ᑲᑦᒣᓫ, ᑫᔾᓫᐃ, ᓇᐣᑕ ᒍᐊᓇ!
Camille Smith ᑲᑦᒣᓫ ᓯᒥᐟ 

Program Manager ᐱᒧᒋᑫᐃᐧᐣ ᐅᑭᒪ 
(807)-738-5220 Camille.smith@slfnha.com 

 
Kailey Piche ᑫᔾᓫᐃ ᐱᔐ 

Community Engagement Lead ᑕᔑᑫᐃᐧᐣ ᐃᐧᑕᓄᑭᒧᐁᐧᐃᐧᐣ ᑲᓂᑲᓂᐡᑲᐠ 
(807)-738-2989 Kailey.piche@slfnha.com 

 
Joanna Henry ᒍᐊᓇ ᐦᐁᐣᕑᐃ 

Program Assistant ᐱᒧᒋᑫᐃᐧᐣ ᐊᓂᑫ ᐅᑭᒪ 
(807)-737-6119 Joanna.henry@slfnha.com

ᐁᑲᐧ ᐅᐅᐁᐧ ᒣᑲᐧᐨ ᒪᒪᐃᐧ ᐊᓄᑭᐃᐧᐣ ᐅᑫᐧᓂᐊᐧᐠ 
ᑲᐃᐧᑕᓄᑭᒥᑐᐊᐧᐨ ᑲᑕᑲᐧᐠ:

ᓄᑎᐣ ᒪᒥᑎᓀᐣᒋᑲᐣ ᒥᓄᔭᐃᐧᐣ ᐃᐧᒋᐦᐃᐁᐧᐃᐧᓇᐣ
ᐱᒧᒋᑫᐃᐧᐣ MH& ᐊᓄᑭᐃᐧ ᐅᑕᔭᒥᐦᐃᐁᐧ

ᒪᔭᑦ ᑲᓇᐁᐧᐣᒋᑫᐃᐧᐣ ᐊᓄᑭᓇᑲᓇᐠ          
ᒪᐡᑭᑭᐃᐧᑫᐧ ᑲᐃᐧᒋᐦᐃᐁᐧᐨ

ᐱᒧᒋᑫᐃᐧᐣ
ᑲᑭᒋᒪᒋᓭᓂᐠ ᐊᓄᑭᓇᑲᓇᐠ

ᑭᒋᐃᔑᓭᐃᐧᐣ ᑲᓄᒋᑫᐃᐧᐣ & ᒪᒋᑐᑕᐁᐧᐃᐧᐣ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ   
ᐁᑲᐧ ᑭᐁᐧᑎᓄᐠ ᒪᐡᑭᑭᐃᐧ ᐱᒧᒋᑫᐃᐧᐣ  (NWHU),  
ᐅᐣᑌᕑᐃᔪ  ᔑᒪᑲᓂᐢ  ᐱᒧᒋᑫᐃᐧᐣ  (OPP),  
ᐊᐧᓂᓇᐊᐧᑲᐠ  ᐊᓂᔑᓇᐯ  ᒪᐡᑭᑭᐃᐧ  ᐅᑭᒪᐃᐧᐣ 
(SLFNHA) ᐁᑲᐧ ᑲᓀᐣᑎᔭᐣ ᒪᒥᑎᓀᐣᒋᑲᐣ ᒥᓄᔭᐃᐧᐣ 
ᐱᒧᒋᑫᐃᐧᐣ  (CMHA)  ᒪᒪᐤ  ᐃᐧᑕᓄᑭᒥᑐᐊᐧᐠ 
ᒋᑲᓄᑕᒧᐊᐧᐨ ᑭᒋᐃᔑᓭᐃᐧᓇᐣ ᒥᓇ ᒪᒋᑐᑕᐁᐧᐃᐧᓇᐣ 
ᑕᐱᐡᑯᐨ ᒪᒋᑭᑐᐃᐧᐣ ᒋᓇᑕᑲᐧᐠ ᐅᐅᒪ ᐊᐧᓂᓇᐊᐧᑲᐠ, 
ᐅᐣᑌᕑᐃᔪ, ᐁᑲᐧ ᔓᓂᔭᐣ ᑫᐊᐸᑎᓯᐨ  ᐅᐅᒪ 
ᑲᐅᒋᐸᑭᑎᓇᑲᓄᐨ ᒥᓄᔭᐃᐧᐣ ᑲᓇᑕ ᓴᑲᐱᓀᐃᐧᓇᐣ 
ᐱᒧᒋᑫᐃᐧᓂᐠ.  

ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᒋᐅᔑᒋᑲᑌᐠ ᒪᒋᑭᑐᐃᐧᐣ 
ᑭᒋᐃᔑᓭᐃᐧᐣ ᐱᒧᒋᑫᐃᐧᐣ ᒋᑲᓇᐊᐧᐸᑕᒧᐊᐧᐨ 
CMHA  ᐁᑲᐧ OPP  ᐱᒧᒋᑫᐃᐧᓇᐣ.  ᐱᐅᑕᓇᐠ  
ᑲᑭᐱᑕᑲᐧᑭᐸᐣ ᐯᔑᐠ  ᑭᒋᐃᔑᓭᐃᐧᐣ  ᑲᓄᒋᑫᐃᐧᐣ  
ᒪᐡᑭᑭᐃᐧᑫᐧ ᑭᐃᐧᒋᐦᐃᐁᐧᓭᐸᐣ  ᐁᑲᐧ  ᐁᑲ  ᒥᐡᑯᐨ  400  
ᑭᒋᐊᑯᓯᐃᐧᑲᒥᑯᐣ ᑭᐃᐧᑌᐃᐧᓇᐣ ᐁᑭᐅᒋᑐᒋᑲᑌᑭᐣ 
ᒥᓇ  167 ᒧᐡᑭᓀᐱᐦᐊᑲᓇᐣ ᑭᑕᑲᐧᓄᐣ ᒪᒪᐤ 
ᐯᔑᑯᔕᐱ ᐱᓯᑦ.  

ᑭᒋᐃᔑᓭᐃᐧᐣ  ᑲᓄᒋᑫᐃᐧᐣ  ᒥᓇ  ᒪᒋᑐᑕᐁᐧᐃᐧᐣ 
ᒪᒋᑭᑐᐃᐧᐣ ᑲᔭᓄᑭᐊᐧᑲᓂᐊᐧᐠ ᐁᐦᐊᐠ ᑲᔦ ᐊᔭᐊᐧᐠ 
ᒪᐡᑭᑭᐃᐧ  ᐊᓄᑭᓇᑲᓇᐠ  ᑐᑲᐣ  ᒪᐡᑭᑭᐃᐧᑫᐧᐠ,  
ᐅᑕᔭᒥᐦᐃᐁᐧᐠ ᐁᑲᐧ ᑭᒋᐃᔑᓭᐃᐧᐣ ᐊᓄᑭᓇᑲᓇᐠ. ᐁᑲᐧ 
ᐅᐅᐁᐧ  ᑲᐅᒋᑐᒋᑲᑌᐠ  ᑭᒋᒪᒋᓭᐃᐧᓂᐠ,  
ᒪᒋᑐᑕᐁᐧᐃᐧᓂᐠ  ᐁᑲᐧ  ᐱᒧᒋᑫᐃᐧᓂᐠ  ᐅᐅᒪ 
ᐊᐧᓂᓇᐊᐧᑲᐠ ᒥᐡᑯᐨ ᒥᐡᑕᐦᐃ ᐃᐧᒋᐦᐃᐁᐧᐃᐧᐣ ᒋᑕᑲᐧᐠ.   

ᑭᒋᐃᔑᓭᐃᐧᐣ ᑲᓄᒋᑫᐃᐧᐣ ᒥᓇ ᒪᒋᑐᑕᐁᐧᐃᐧᐣ  
ᒪᒋᑭᑐᐃᐧᐣ ᑲᔭᓄᑭᐊᐧᑲᓂᐊᐧᐠ ᐁᐦᐊᐠ ᑲᔦ ᐊᔭᐊᐧᐠ  
ᒪᐡᑭᑭᐃᐧ  ᐊᓄᑭᓇᑲᓇᐠ  ᑐᑲᐣ  ᒪᐡᑭᑭᐃᐧᑫᐧᐠ,  
ᐅᑕᔭᒥᐦᐃᐁᐧᐠ ᐁᑲᐧ ᑭᒋᐃᔑᓭᐃᐧᐣ ᐊᓄᑭᓇᑲᓇᐠ.  
ᐁᑲᐧ  ᐅᐅᐁᐧ  ᑲᐅᒋᑐᒋᑲᑌᐠ  ᑭᒋᒪᒋᓭᐃᐧᓂᐠ,  
ᒪᒋᑐᑕᐁᐧᐃᐧᓂᐠ  ᐁᑲᐧ  ᐱᒧᒋᑫᐃᐧᓂᐠ  ᐅᐅᒪ  
ᐊᐧᓂᓇᐊᐧᑲᐠ  ᒥᐡᑯᐨ  ᒥᐡᑕᐦᐃ  ᐃᐧᒋᐦᐃᐁᐧᐃᐧᐣ  
ᒋᑕᑲᐧᐠ.  
ᐁᑲᐧ  ᐅᐅᐁᐧ  ᑲᔦ  ᐱᒧᒋᑫᐃᐧᐣ  ᐅᑲᐃᐧᒋᑐᐣ  
ᑲᐃᐡᑲᐧᐊᐱᑕᑎᐱᑲᐠ ᑲᓄᓂᐁᐧᐃᐧᐣ/ᒪᓯᓇᐦᐃᑫᐃᐧᐣ  
ᐁᐦᐊ ᑲᐱᒧᑐᐨ ᓇᐦᓇᐦᑕᐃᐧ ᐃᐁᐧᐃᐧᐣ ᐁᑲᐧ ᑲᒥᑫᐧᐨ  
24/7  ᐅᐅᐁᐧ  ᑭᒋᐃᔑᓭᐃᐧᐣ  ᑭᐱᑎᓂᑫᐃᐧᐣ  
ᐃᐧᒋᐦᐃᐁᐧᐃᐧᓇᐣ ᐁᒥᓇᐨ ᐊᐃᐧᔭᐣ ᐊᐦᐃᐠ ᑲᔦ  
ᓄᐱᒥᐠ ᑕᔑᑫᐃᐧᓇᐣ ᑲᐃᔑᑲᐯᔑᓂᐨ. ᐁᑲᐧ ᐅᐅᐁᐧ  
ᑲᐅᒋᑕᑲᐧᐠ ᐱᒧᒋᑫᐃᐧᐣ ᑲᐧᔭᐠ ᒋᐃᐧᑕᓄᑭᒥᑐᐊᐧᐨ  
ᐃᐧᒋᐦᐃᐁᐧᐃᐧᓇᐣ  ᑲᒥᑫᐧᐊᐧᐨ,  ᐊᐦᐃᐣ  ᑲᔦ  
ᒪᒥᑎᓀᐣᒋᑲᐣ  ᒥᓄᔭᐃᐧᐣ  ᐁᑲᐧ  ᓴᑲᐱᓀᐃᐧᐣ  
ᐃᐧᒋᐦᐃᐁᐧᐃᐧᓇᐣ, ᒥᐡᑯᐨ ᒋᐊᒍᓭᐠ ᓇᓇᑲ ᒪᒋᓭᐃᐧᓇᐣ  
ᑐᑲᐣ ᑭᒋᐊᑯᓭᐃᐧᑲᒥᑯᐠ ᑲᐃᔓᓇᑲᓄᐊᐧᐨ ᒥᓇ  
ᑲᒪᒪᓂᐊᐧᐨ.   
ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᑲᒥᓯᐁᐧ ᐱᒧᒋᑫᑕᒪᑫᐨ  

ᑭᐁᐧᑎᓄᐠᓀᑲᐱᐦᐊᓄᐠ  ᒪᐡᑭᑭᐃᐧ  ᐱᒧᒋᑫᐃᐧᐣ.  
ᒋᓫᐃᔭᐣ ᓫᐊᓂ, ᐅᑐᑭᒪᐃᐧᐣᑕᐣ ᐃᔑᓇᑯᓱᐃᐧᐣ  
ᒥᓄᔭᐃᐧᐣ ᒥᓇ ᒪᒋᑐᑕᐁᐧᐃᐧᐣ ᐊᒍᓂᑫᐃᐧᐣ  
ᐅᐅᒪ  ᑭᐁᐧᓄᐠᓀᑲᐱᐦᐊᓄᐠ ᒪᐡᑭᑭᐃᐧ 
ᐱᒧᒋᑫᐃᐧᓂᐠ ᐁᑲᐧ  ᐃᐧᐣ ᒪᔭᑦ ᒋᑲᓄᓇᑲᓄᐨ. 
ᐁᑲᐧ ᒥᓇ ᐅᑫᐧᓂᐊᐧᐠ  ᑭᒋᐃᔑᓭᐃᐧᐣ 
ᐊᓄᑭᓇᑲᓇᐠ ᐁᐦᐊᐠ  CMHAK  ᐊᓄᑭᓇᑲᓇᐠ  
ᑲᐃᐧᑕᓄᑭᒪᐊᐧᐨ  OPP  ᐁᑲᐧ  ᑲᑲᓄᑕᒧᐊᐧᐨ  
911  ᐃᔑᑭᑐᐃᐧᓇᐣ  ᓇᐣᑕ  ᔑᒪᑲᓂᔕᐣ 
ᑲᐱᑭᑎᓂᐨ.  
ᐁᑲᐧ ᒪᒋᑭᑐᐃᐧᐣ ᐃᐧᒋᐦᐃᐁᐧᐃᐧᐣ ᐊᓄᑭᓇᑲᓇᐠ 
ᐁᐦᐊᐠ  ᐅᑫᐧᓂᐊᐧᐠ  NWHU  ᐁᑲᐧ  SLF-
NHA  ᐊᓄᑭᓇᑲᓇᐠ  ᑲᐃᐧᒋᐦᐃᐁᐧᐊᐧᐨ 
ᓇᓇᑲ ᑫᑯᓇᐣ ᑲᑐᒋᑲᑌᓂᑭᐣ ᑐᑲᐣ  
ᑲᓇᐁᐧᐣᒋᑫᐃᐧᐣ. ᐁᑲᐧ ᒥᓇ ᐅᐅᐁᐧ ᐱᒧᒋᑫᐃᐧᐣ  
ᐅᒥᓇᐣ  ᐃᐧᒋᐦᐃᐁᐧᐃᐧᓇᐣ  ᐊᐃᐧᔭᐣ  ᑐᑲᐣ  
ᑲᒪᒥᑎᓀᐣᒋᑲᓇᐱᓀᓂᐨ ᓇᐣᑕ ᑲᓴᑲᐱᓀᓂᐨ 
ᐁᑲᐧ  ᐅᑫᐧᓂᐊᐧᐣ  ᐃᐧᒋᐦᐃᐁᐧᐃᐧᓇᐣ  
ᒪᒋᑐᑕᐁᐧᐃᐧᐣ,  ᐊᓄᑭᑕᒪᑫᐃᐧᐣ,  
ᐊᔭᒥᐦᐃᐁᐧᐃᐧᐣ,  ᐁᑲᐧ  ᑭᐦᑭᓄᐦᐊᒪᑫᐃᐧᐣ. 
ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᑕᔭᓂ  ᑭᒋᐊᐸᑕᐣ 
ᐅᐅᒪ ᒪᔭᑦ ᑲᓇᐁᐧᐣᒋᑫᐃᐧᓂᐠ.   



ᒍᓫᐊᔾ 28 - ᐅᐡᑭ ᑎᐱᑭᐱᓯᑦ, 
ᑲᐊᐧᓂᑎᐱᑲᐠ ᒥᑫᐧᒪᑲᐣ ᒋᓇᑯᓯᐊᐧᐨ 
ᐊᐧᒐᑯᔕᐠ ᒥᓇ ᑯᑕᑭᔭᐣ ᐊᐦᑭᐣ. ᐁᑲᐧ 
ᐊᓂᔑᓇᐯᐃᐧ ᑎᐸᒋᒧᐃᐧᓇᐣ ᐊᐃᐧᔭᓄᐣ 
ᑲᐊᐧᐸᒪᑕᐧ ᐊᐧᒐᑯᔕᐠ.

ᐊᐧᑲᐡᐟ 11 - ᒥᓯᐁᐧ ᓇᑯᓯ ᑎᐱᑭᐱᓯᑦ, 
ᒥᓇ ᓂᐱ ᑲᐱᒥᒋᐊᐧᐠ ᒥᑫᐧᒪᑲᐣ ᐊᐧᐡᑌᓂᑲᐣ 
ᑎᐱᑭᐱᒥᔭᐃᐧᐣ. ᐱᒪᑎᓱᐣ, ᒥᓯᐁᐧ 
ᐱᒪᑎᓱᐣ.

ᐊᐧᑲᐡᐟ 28 – ᐅᐡᑭ ᑎᐱᑭᐱᓯᑦ. 
ᐊᐧᐱᑲᐧᓂᐣ ᒥᓇ ᒋᓂᑕᐃᐧᑭᐣ, ᑐᑲᐣ 
ᐱᒪᑎᓱᐃᐧᓂᐠ ᒥᓇ ᒋᐊᓂ ᐊᔭᑭᐣ.

ᐊᐧᑌᐸᑲᐃᐧᐱᓯᑦ 10 - ᐃᐡᑲᐧᔭᐨ ᒥᓯᐁᐧ 
ᓇᑯᓯ ᓂᐱᐣ ᑎᐱᑭᐱᓯᑦ. ᐊᒋᓇᑯᓯᐊᐧᐠ 
ᔑᑯᐱᐠ, ᐅᒋᑕᒪᓱᐃᐧᓇᐣ ᐸᐯᒋᓭᐊᐧᓄᐣ.

ᐊᐧᑌᐸᑲᐃᐧᐱᓯᑦ 25 –  ᐃᐡᑲᐧᔭᐨ ᐅᐡᑭ 
ᓂᐱᐣ ᑎᐱᑭᐱᓯᑦ, ᐅᐅᒪ ᔕᐊᐧᓄᐠ. ᐊᔕ 
ᐸᐯᒋᓭᐊᐧᓄᐣ ᐊᓂᐱᔕᐣ ᒥᓇ ᐊᒋᓭᒪᑲᐣ 
ᐁᑲᐧ ᒋᑲᐧᔭᒋᓇᓂᐊᐧᐠ ᑲᑕᑲᐧᑭᐠ ᒥᓇ 
ᑲᓄᑎᐠ.

ᐊᒋᓭᒪᑲᐣ ᐊᐧᑌᐸᑲᐃᐧᐱᓯᑦ 23.

ᑲᐃᓇᑭᓯᐨ 
ᒋᑲᓄᑫᐣᑕᒪᓂᐣ  

ᓂᐱᐣ ᑎᑭᐱᓯᒧᐠ 
ᕑᐃᐣ-ᒣᕑᐃ ᒪᓇᑕᐊᐧᐱ, ᓇᑕᐃᐧᐦᐅᐃᐧᐣ ᒥᓇ ᒥᓄᔭᐃᐧᐣ ᐅᐊᐧᐁᐧᓇᒋᑫ,

ᑲᐅᐱᑭᔭᔭᑲᐧ ᑭᓂᒐᓂᔑᓇᓇᐠ, ᑲᑐᒋᑲᑌᑭᐣ ᐅᐅᐁᐧ ᑕᔑᑫᐃᐧᐣ ᒥᓄᔭᐃᐧᐣ

ᐁᑲᐧ ᒥᑲᐧᒪᐧᓱᐁᐧᐃᐧᐣ ᓇᑕᐁᐧᐣᑕᑲᐧᐣ ᐅᑫᐧᓂᐊᐧᐣ 
ᑭᐦᑭᓄᐦᐊᒪᑫᐃᐧᓇᐣ ᐅᒋ. ᐁᑲᐧ ᑎᐸᒋᒧᐃᐧᓇᐣ 
ᐅᑲᓇᐁᐧᐣᑕᓇᐊᐧ ᐅᑭᑫᐣᑕᒪᐃᐧ ᐅᑲᓇᐁᐧᐣᒋᑫᐠ, ᐁᑲᐧ ᓴᑯᐨ 
ᑭᐦᑭᓄᐦᐊᒪᑫᐃᐧᓇᐣ ᓇᐣᑕ ᑕᒪᔭᑭᓭᐊᐧᐣ ᑲᐃᔑᑲᐯᔑᔭᐣ, 
ᑐᑲᐣ ᐃᔑᑭᔑᐁᐧᐃᐧᓇᐣ ᒥᓇ ᑐᒋᑫᐃᐧᓇᐣ. ᐁᑲᐧ ᓂᐣ, ᐅᐅᒪ 
ᓂᑐᒋᑎᐯᐣᑕᑯᐢ ᐅᑕᐊᐧ, ᐸᐧᑕᐊᐧᑐᒥ ᐁᑲᐧ ᐅᒋᐳᐁᐧ 
ᐅᐅᒪ ᒪᓇᑐᕑᐊᐣ ᒥᐣᑎᑯᐠ.

ᐅᒪᒪᒥᒪ ᐊᐦᑭ ᒪᐊᐧᐨ ᑭᒋᓀᐣᑕᑯᓯ; ᑕᔑᑫᐃᐧᐣ ᐅᐅᐁᐧ 
ᑲᑭᓇ ᐱᒪᑎᓱᐃᐧᐣ, ᐊᐧᐸᒋᑫᐃᐧᐣ ᓇᐣᑕ ᑲᐃᐧᐣ ᐊᐧᐸᒋᑫᐃᐧᐣ, 
ᒪᐣᒍᔕᐠ, ᓂᑕᐃᐧᑭᒋᑲᓇᐣ (ᒥᒋᑦ ᒥᓇ ᒪᐡᑭᑭᐣ), ᐊᐃᐧᔭᔑᔕᐠ, 
ᑲᐱᒥᑕᒋᒧᐊᐧᐨ, ᑲᐱᒪᑕᑫᐊᐧᐨ, ᑲᐱᒥᓭᐊᐧᐨ; ᑲᑭᓇ 

ᐊᐧᑯᒥᑐᐊᐧᐠ ᒥᓇ ᐃᐧᒋᔭᒥᑐᐊᐧᐠ. ᐊᐦᑭ ᑭᒋᓀᐣᑕᑲᐧᐣ, 
ᑲᑭᓇ ᑲᐊᐧᑲᐃᐧᒪᑲᐠ ᐊᐧᐊᐧᑲᐃᐧᒪᑲᓄᐣ.ᐁᑲᐧ ᒣᑲᐧᐨ ᑲᓂᐱᐠ 
ᑫᑯᓇᐣ ᓂᑕᐃᐧᑭᓄᐣ ᑲᐃᐡᑲᐧ ᓯᑲᐧᓂᓂᐠ. ᐁᑲᐧ ᑲᓂᐱᐠ ᑲᑭᓇ 
ᑲᐅᒋᑭᑫᐣᑕᒪᑭᐣ ᑫᑯᓇᐣ ᐊᓄᑭᓭᐊᐧᓄᐣ; ᑲᐊᐧᐸᑕᒪᐠ, 
ᑲᒥᓇᑕᒪᐠ, ᑲᓄᑕᒪᐠ, ᑲᓂᓯᑐᐱᑕᒪᐠ, ᒥᓇ ᑲᓴᒥᓇᒪᐠ, 
ᑕᐱᐡᑯᐨ ᐊᒐᐠ ᑲᐃᐧᑕᒪᑯᔭᐠ, ᑲᐧᔭᐠ ᒋᑲᓇᐁᐧᐣᑕᒪᐠ 

ᑭᐃᐧᒋᐃᐧᑐᐃᐧᓂᓇᐣ ᑭᓇᐊᐧᐨ, ᒥᓇ ᑯᑕᑭᔭᐠ. ᐁᑲᐧ ᐅᐅᐁᐧ 
ᒣᑲᐧᐨ ᑲᐧᔭᐠ ᒋᑲᓇᐊᐧᐸᒥᑎᓱᔭᐠ ᒥᓇ ᒋᑐᑕᒪᐠ.

ᐁᑲᐧ ᐅᑕᓇᐠ ᑲᑭᐊᐦᑭᐊᐧᐠ ᑭᑭᐃᐧᑕᒪᑯᒥᐣ ᐅᐅᐁᐧ ᐊᐦᑭ 
ᒥᓇ ᑎᐱᑭᐱᓯᑦ ᓂᒧᐃᐧᐣ. ᐁᑲᐧ ᐊᑎᐟ ᐃᔑᒋᑫᐃᐧᓇᐣ 
ᐱᓯᑦ ᐃᔑᑭᑫᓂᒪᑲᓄ ᐁᐅᒥᔓᒥᒪᐃᐧᐨ ᐁᑲᐧ ᑎᐱᑭᐱᓯᑦ 
ᐁᐅᑭᒧᒪᐃᐧᐨ, ᐁᑲᐧ ᑭᐊᐧᑯᒪᑲᓂᓇᓇᐠ ᒥᓇ ᓴᑭᔑᓂᐊᐧᐨ 
ᑲᑭᓇ ᐱᒪᑎᓱᐃᐧᓂᐠ. ᐊᑎᐟ ᐊᐃᐧᔭᐠ ᓇᓭᒪᐣ ᐅᐸᑭᑎᓇᐊᐧᐣ 
ᑕᓱᑫᑭᔐᐸᔭ ᐁᓇᓇᑯᒧᐊᐧᐨ ᐱᒪᑎᓱᐃᐧᓂᐠ ᐅᒋ, ᐁᑲᐧ 
ᐅᐡᑭ ᑎᐱᑭᐱᓯᑦ ᓇᐣᑕ ᑲᒥᓯᐁᐧᓇᑯᓯᐨ ᑎᐱᑭᐱᓯᑦ ᐊᑎᐟ 
ᐊᐃᐧᔭᐠ ᓇᓇᑯᒧᐃᐧᐃᔑᒋᑫᐊᐧᐠ. ᐁᑲᐧ ᒥᔑᐣ ᐃᔑᒋᑫᐃᐧᓇᐣ 
ᐅᑫᐧᓂᐊᐧᐣ ᑕᓱᑭᔑᑲ ᑐᒋᑫᐃᐧᓇᐣ. ᑭᐦᑭᓄᐦᐊᒪᑫᐃᐧᐣ 
ᒥᑫᐧᒪᑲᐣ ᑕᐱᑕᐃᐧᓭᐃᐧᐣ ᐅᐅᒪ ᑲᑭᓇ ᐊᐦᑭᐃᐧ 
ᐱᒪᑎᓱᐃᐧᓂᐠ.

ᐁᑲᐧ ᑲᓯᑲᐧᐠ ᓂᑕᐃᐧᑭᒋᑲᓇᐣ ᒥᑫᐧᒪᑲᓄᐣ ᒥᓇ ᐁᓂᑯᓭᑭᐣ 
ᐱᒪᑎᓱᐃᐧ-ᒥᑫᐧᐃᐧᐣ ᐊᐦᑭᑲᐠ, ᒥᓇ ᑲᑭᓇ ᐱᒪᑎᓱᐃᐧᐣ 

ᐊᐧᑲᐃᐧᒪᑲᐣ ᑐᑲᐣ ᐅᐡᑭᓂᑕᐃᐧᑯᐃᐧᓂᐠ ᓀᐃᐧᐨ 
ᐅᐡᑲᑎᓯᐃᐧᓂᐠ. ᒍᐣ, ᑭᐊᐧᐸᒪᒥᐣ ᐱᓯᑦ ᒪᐊᐧᐨ ᑲᒐᑲᓯᑫᐨ, 
ᒥᓇ ᑲᑭᓄᐁᐧᓂᐱᐠ. ᐁᑲᐧ ᓂᐱᐣ ᐱᓯᒧᐠ ᑲᑭᑫᐣᑕᐣ ᐱᓯᑦ 
ᐁᐱᓇᑯᓯᐨ ᓇᑫᓇᐊᐧᐨ ᑕᓱᑭᔑᑲ, ᒥᓇ ᐃᐧᐸᐨ ᐁᐸᑭᔑᒧᐠ 
ᑲᐊᓄᓇᑯᔑᐠ, ᒣᑲᐧᐨ ᑎᐱᑭᐱᓯᑦ ᑲᐱᒥ ᓂᒥᐨ ᒥᓇ ᓇᓇᑲ 
ᑲᑐᑕᐠ ᑕᐱᐡᑯᐨ ᑲᐃᔑᓇᑲᐧᓂᓂᐠ ᐊᐦᑭᑲᐠ.

ᐁᑲᐧ ᑲᓂᐱᐠ ᑫᑯᓇᐣ ᓂᑕᐃᐧᑭᓄᐣ ᒥᓇ ᑲᐧᔭᐠ ᐃᔑᓇᑲᐧᓄᐣ. 
ᐁᑲᐧ ᑲᑲᓇᐊᐧᐸᒪᔭᑲᐧ ᑲᐃᐧᒋᔭᑲᓄᐊᐧᐨ ᑎᐯᐣᒋᑫᐃᐧᓇᐣ 
ᑭᑐᑕᒥᐣ ᐊᐦᑭ ᑲᑐᑕᐠ ᒥᓇ ᑭᑎᔕᒥᐣ ᓂᐱᐣ ᑕᓇᐳᐃᐧᓇᐣ, 
ᒋᓇᑕᐁᐧᐣᒋᑫᔭᐠ, ᒋᐸᑭᑕᐁᐧᔭᐠ ᒥᓇ ᒋᐃᐧᑕᓄᑭᒪᔭᑲᐧ 
ᑯᑕᑭᔭᐠ ᑎᐯᐣᒋᑫᐃᐧᓇᐣ. ᑲᒪᐧᔦ ᑕᑯᔑᐠ ᐊᑲᒪᑭᐃᐧᓂᓂ 
ᐊᐃᐧᔭᐠ ᐅᑭᐱᒥᓂᔕᐦᐊᓇᐊᐧ ᓂᐱᐣ ᓇᑕᐁᐧᐣᒋᑫᐃᐧ 
ᐱᑲᐧᑕᑭᐠ ᒥᓇ ᐁᑭᑭᑫᐣᑕᒧᐊᐧᐨ ᑲᑭᓇ ᐊᐦᑭᐃᐧ ᐃᔑᓭᐃᐧᐣ. 
ᐊᓂᐣ ᑫᑐᑕᒪᐣ ᑲᑫᐧᒋᑐᔭᐣ ᓂᐱᐣ ᑐᒋᑫᐃᐧᓇᐣ? ᐁᑲᐧ 
ᒪᓂᑐ ᒥᓂᓯᐣᐠ, ᑕᓱᓂᐱᐣ ᓂᒪᐊᐧᑐᓇᒥᓇᐣ ᓂᑲᒧᐃᐧᓇᐣ 
ᒥᓇ ᓂᒧᐃᐧᓇᐣ ᐁᑲᐧ ᒪᐊᐧᐨ ᑭᒋᐊᓄᑭᒪᑲᐣ ᓄᑯᑦ ᑐᑲᐣ 
ᐸᐊᐧᐤ ᑲᐃᒋᑲᑌᐠ. ᐁᑲᐧ ᒣᑲᐧᐨ ᑲᓂᐱᐠ ᐊᔭᐊᐧᓄᐣ ᐸᐊᐧᐊᐧᐣ 
ᑕᓱᐱᒥᑯᓇᑲ, ᒥᐡᑯᐨ ᒋᐅᐡᑭᑐᔭᐠ ᑎᐯᐣᒋᑫᐃᐧᓇᐣ, 
ᒥᓇ ᒋᐅᔑᑐᔭᐠ ᐅᐡᑭ ᐅᑐᑌᒧᐁᐧᐃᐧᓇᐣ ᐁᑲᐧ ᑲᐧᔭᐠ 
ᒋᐃᐧᒋᐃᐧᑐᓇᓂᐊᐧᐠ.

ᐁᑲᐧ ᒪᐡᑭᑭᐃᐧ ᑲᐊᐧᐃᐧᔦᔭᐠ ᑭᐦᑭᓄᐦᐊᒪᑫᐃᐧᐣ ᓂᑭᓄᑕᐣ 
ᑕᐱᐡᑯᐨ ᔕᐊᐧᓄᐠ ᐁᒥᐢᑲᐧᐠ. ᐁᑲᐧ ᑕᐱᐡᑯᐨ ᐅᐅᐁᐧ 
ᐃᓇᒪᒋᐦᐅᐃᐧᐣ, ᐁᑲᐧ ᑲᐊᐱᑕᐃᐧᑭᔑᑲᐠ ᑕᐱᐡᑯᐨ 
ᐅᐡᑲᑎᐢ ᐅᐱᒪᑎᓱᐃᐧᐣ ᐁᐱᑐᒋᐣ ᑭᐦᑭᓄᐦᐊᒪᑫᐃᐧᓇᐣ 
ᑐᑲᐣ ᑲᐧᔭᐠ ᑐᒋᑫᐃᐧᐣ. ᐊᑎᐟ ᒪᐡᑭᑭᐃᐧ ᑲᑭᓂᑲᐧᓇᑯᓭᑭᐣ 
ᑭᐦᑭᓄᐦᐊᒪᑫᒪᑲᐣ ᑲᒥᓄᒪᓯᐨ ᓇᐦᓭᒪ ᐁᒪᐡᑭᑭᐃᐧᓂᓂᐊᐧᐠ 
ᑕᐱᐡᑯᐨ ᐃᓇᒪᒋᐦᐅᐃᐧᐣ ᑲᐃᔑᔭᐱᐨ, ᐁᑲᐧ ᐊᐧᐊᐧᐡᑫᔑ 
ᐊᐃᐧᔭᔑᐢ. ᐁᑲᐧ ᓂᑲᓇᐊᐧᐸᑕᓇᐣ ᑭᐦᑭᓄᐦᐊᒪᑫᐃᐧᓇᐣ ᒥᓇ 
ᐁᑲᓄᑫᔭᐣ ᑲᔑᐃᐧᔑᐨ ᓇᓭᒪ ᐁᐃᐧᑕᒪᐃᐧᓯᐨ ᓴᑭᐦᐃᐁᐧᐃᐧᐣ 
ᐅᒋ. ᐁᑲᐧ ᑫᑯ ᐃᔑᒋᑫᐃᐧᓇᐣ ᐁᑐᑕᑭᐣ ᑭᑕᔑᑫᐃᐧᐣ?

ᑲᑫᐧᒋᒥᐠ ᑭᑭᒋᐦᐊᔭᒥᐊᐧᐠ ᐊᓂᐣ ᐱᒪᑎᓱᐃᐧᐣ ᑲᐃᓀᐣᑕᑲᐧᐠ 
ᐃᐡᑯᓂᑲᓇᐣ ᑲᒪᐧᔦ ᑕᑲᐧᑭᐣ. ᑲᐧᔭᐠ ᐱᒪᑎᓱᐃᐧᐣ ᑭᔭᓂᒪᐣ, 
ᒥᓇ ᑲᐧᔭᐠ ᑭᐃᔑᓭ, ᑭᐃᑭᑐᒪᑲᐣ, ᐸᑯᓭᓂᒧᐃᐧᐣ ᐁᑲᐧ 
ᑎᐯᐣᑕᑯᓱᐃᐧᐣ. ᐊᓂᐣ ᐁᑐᑕᒪᐣ ᐅᐅᐁᐧ ᑲᓂᐱᓂᔑᔭᐣ?

ᑲᑫᐧᒋᒥᐠ ᑭᑭᒋᐦᐊᔭᒧᐊᐧᐠ ᑭᑕᔑᑫᐃᐧᓂᐠ, ᑫᑯᓀᐣ ᑲᐊᒋᓭᐠ ᐁᑕᑲᐧᐠ 
ᑭᐦᑭᓄᐦᐊᒪᑫᐃᐧᐣ? ᑫᑯ ᐃᔑᓂᑲᓱᐃᐧᓇᐣ ᒥᓇ ᐃᑭᑐᐃᐧᓇᐣ?

ᒍᓫᐊᔾ 13 - ᓂᐡᑕᑦ ᑲᒥᓯᐃᐧ ᓇᑯᓯᐨ 
ᓂᐱᐣ ᑎᐱᑭᐱᓯᑦ. ᒪᐊᐧᐨ ᑲᐧᔭᐠ ᑫᑯᓇᐣ 
ᓂᑕᐃᐧᑭᓄᐣ, ᒥᓇ ᒪᐊᐧᐨ ᐁᒥᓇᐧᔑᑭᐣ 
ᑐᑲᐣ, ᑲᒥᓇᑕᒪᐣ, ᑲᐊᐧᐸᑕᒪᐣ, ᑲᓂᑲᒧᔭᐣ, 
ᓴᑲᐦᐃᑲᓂᐣ, ᒥᓇ ᓯᐱᐣ ᑲᒥᑫᐧᒪᑲᑭᐣ 
ᒧᓄᓭᐃᐧᓇᐣ, ᐃᐧᒋᐦᐃᐁᐧᐃᐧᓇᐣ, ᐁᑲᐧ

ᐁᑲᐧ ᐅᐊᐧᐁᐧ ᐊᓇ ᒣᕑᐃ ᑲᑭᑲᒥᐠ: ᑲᐅᒋᓂᑲᓂᐡᑲᐠ ᐊᓂᔑᓇᐯᐃᐧ 
ᐃᔑᒋᑫᐃᐧᐣ
ᐁᑲᐧ ᐊᓇ ᒣᕑᐃ ᑲᑭᑲᒥᐠ ᐊᐦᐃᐠ ᑭᐡᑭᒪᐣᓯᐊᐧᐳᐠ 
ᑕᔑᑫᐃᐧᓂᐠ ᐅᒋ, ᐁᑲᐧ ᒪᐊᐧᐨ ᓂᐡᑕ ᑲᐅᒋᓂᑲᓂᐡᑲᐠ 
ᐊᓂᔑᓇᐯᐃᐧ ᐃᔑᑫᐃᐧᐣ ᐅᑐᑕᐣ ᐅᐅᒪ ᐱᒧᒋᑫᐃᐧᓂᐠ 
(SLFNHA). ᐁᑲᐧ ᐅᐅᐁᐧ ᐊᓄᑭᐃᐧᐣ ᑫᒋᓇᐨ 
ᐱᒧᒋᑫᐃᐧᐣ (SLFNHA) ᒪᐊᐧᐨ ᒋᑭᒋᓀᐣᑕᒧᐊᐧᐨ ᒥᓇ 
ᒋᒥᒋᒥᓇᒪᐊᐧᐨ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᐅᑫᐧᓂᐊᐧᐣ 
ᐊᐃᐧᔭᐣ ᒥᓇ ᑕᔑᑫᐃᐧᓇᐣ ᑲᐊᓄᑭᑕᒧᐊᐧᐨ.

ᐁᑲᐧ ᐅᐊᐧᐁᐧ ᐊᓇ ᒣᕑᐃ ᑭᑫᐣᑕᒪᐃᐧᐣ ᐅᑲᓇᐁᐧᐣᑕᐣ 
ᒥᓇ ᐊᔕᔾ ᒥᔑᓂᔭᐦᑭ ᐁᐱᒧᑐᐨ ᒥᓇ ᐁᑲᓇᐁᐧᐣᑕᐠ 
ᓇᓇᑲ ᐃᔑᒋᑫᐃᐧᓇᐣ ᐁᐦᐊᐠ ᐊᓂᔑᓇᐯᐠ 
ᑲᑭᐱᑐᑕᒧᐊᐧᐨ.  ᐁᑲᐧ ᒥᓇ ᐅᐅᒪ ᑭᑕᓇᓄᑭ ᑕᐱᐡᑯᐨ 
ᒥᔑᓂᔭᐦᑭ ᐁᑭ ᑭᐦᑭᓄᐦᐊᒪᑫᐨ ᐊᓂᔑᓇᐯᒧᐃᐧᐣ 
(ᐊᓂᔑᓂᓂᒧᐃᐧᐣ) ᑐᑲᐣ ᓇᓇᑲ ᐊᐱᒋᐢᑲᐃᐧᓇᐣ 
ᐃᐡᑯᓄᐃᐧᓇᐣ ᑭᐁᐧᑎᓄᐠ ᒥᓇ ᑕᐣᑕ ᐯ ᑭᒋᑕᐃᐧᓂᐠ. 
ᐁᑲᐧ ᒥᓇ ᐊᓂᔑᓇᐯ ᐊᐢᑭ ᐅᑭᒪᐃᐧᐣ ᐅᑭᔭᓄᑲᐊᐧᐣ 
ᐁᑭᓇᓄᑭᐨ ᑭᓇᐧᑲᐡ ᐱᒪᑎᓱᐃᐧᐣ ᑭᑫᐣᒋᑫᐃᐧᐣ ᐅᓇᒋᑫ.

“ᐁᑲᐧ ᒪᐊᐧᐨ ᓂᓴᐦᑭᔭᐠ ᓂᑕᓂᔑᓂᓂᒪᐠ, ᒥᓇ 
ᑲᐃᔑᑭᑫᐣᒋᑫᔭᐠ,” ᐃᑭᑐ ᐊᓇ ᒣᕑᐃ. “ᐁᑲᐧ ᐅᐅᐁᐧ 
ᑭᒋᐃᓇᑭᓱᐃᐧ ᐊᓄᑭᓇᑲᐣ ᑲᐱᒪᑎᓯᑲᑕᒪᐣ, ᑲᐱᔭᓄᑭᔭᐣ 
ᐁᒪᒪᐃᐧ ᒥᑫᐧᔭᐣ ᑭᑫᐣᑕᒪᐃᐧᐣ ᒥᓇ ᐁᑭᐦᑭᓄᐦᐊᒪᐊᐧᑲᐧ 
ᐊᐃᐧᔭᐠ ᐊᓄᑭᐃᐧᓂᐠ ᒥᓇ ᐃᐡᑯᓄᐃᐧᓂᐠ ᑕᐱᐡᑯᐨ 
ᐊᓂᔑᓇᐯᐃᐧ ᑐᒋᑫᐃᐧᓇᐣ, ᐃᔑᐱᒪᑎᓱᐃᐧᐣ ᒥᓇ 
ᐃᔑᑭᔑᐁᐧᐃᐧᐣ.”

ᑭᓂᑕᐃᐧᑭ ᒥᓇ ᑭᐅᐱᑭ ᐅᐅᒪ 
ᑭᐡᑭᒪᐣᓯᐊᐧᐳᓴᑲᐦᐃᑲᓂᐠ, ᐁᑲᐧ ᑲᑭᑲᒥᐠ ᒥᓯᐁᐧ 
ᐅᐅᒪ ᓀᑫᑲᒥᐠ ᑭᑕᓇᓄᑭ, ᐃᐃᒪ ᑕᔑᑫᐃᐧᓂᐠ, 

ᑭᒋᐱᒧᒋᑫᐃᐧᑲᒥᑯᐠ ᐁᑲᐧ ᑯᑕᑭᔭᐣ ᑭᒋᐱᒧᒋᑫᐃᐧᑲᒥᑯᐣ.

ᐁᑲᐧ ᑲᐊᓂᒪᒋᔭᐦᑭᐊᐧᐠ, ᐱᒧᒋᑫᐃᐧᐣ (SLFNHA) 
ᐅᑭᐅᓇᑐᐣ ᐅᐅᐁᐧ ᐊᓄᑭᐃᐧᐣ, ᐁᑲᐧ ᑎᐸᒋᒧᐃᐧᓇᐣ 
ᒥᓇᑲᓄ ᑲᓂᑲᓂᐡᑲᐠ ᐱᒧᒋᑫᐃᐧᐣ ᑭᒋᐊᓄᑭᓇᑲᐣ, ᒪᐧᓂᑲ 
ᐦᐁᑦᒥᔭᐧᐣ.

“ᐁᑲᐧ ᐱᐊᐧᐸᒋᑲᑌ ᑕᐱᐡᑯᐨ ᐅᐅᐁᐧ ᑲᐊᓂ ᒥᔕᐠ 
ᐊᓄᑭᐃᐧᐣ, ᐱᒧᒋᑫᐃᐧᐣ (SLFNHA) ᐅᑭᓇᐱ 
ᐊᐧᐁᐧᓇᑐᐣ ᐊᓂᐣ ᒪᔭᑦ ᑫᐃᔑᓇᑲᐧᐠ ᐱᒧᒋᑫᐃᐧᐣ 
ᐅᐅᒪ ᓀᑫᑲᒥᐠ ᑲᐃᔑᑲᐯᔑᔭᐠ ᒥᓇ ᑲᑕᓇᓄᑭᔭᐠ,” 
ᐃᑭᑐ ᐦᐁᑦᒥᔭᐧᐣ. “ᐁᑲᐧ ᑲᐅᓇᒋᑲᑌᐠ ᑲᐅᒋᓂᑲᓂᐡᑲᐠ 
ᐊᓂᔑᓇᐯᐃᐧ ᐃᔑᒋᑫᐃᐧᐣ, ᐊᒥᐅᐁᐧ ᒥᐡᑯᐨ 
ᒪᐡᑲᐃᐧᓯᐃᐧᐣ ᐁᒥᓇᔭᑲᐧ ᐊᐃᐧᔭᐠ ᑲᐊᓄᑲᐊᐧᔭᑲᐧ 
ᑫᒋᓇᐨ ᑭᑎᔑᐱᒪᑎᓱᐃᐧᓂᓇᐣ ᒥᓇ ᑭᑎᔑᑭᔑᐁᐧᐃᐧᓂᓇᐣ 
ᒋᓂᑲᓇᒋᑲᑌᑭᐣ ᒥᓯᐁᐧ ᐅᐅᒪ ᐱᒧᒋᑫᐃᐧᓂᐠ (SLF-
NHA). ”

ᐁᑲᐧ ᐊᓇ ᒣᕑᐃ ᑕᐣᑕ ᐯ ᐃᔑᑲᐯᔑ ᐁᑲᐧ ᐱᒧᒋᑫᐃᐧᐣ 
(SLFNHA) ᐊᓄᑭᐃᐧᑲᒥᑯᐠ ᐃᐃᒪ ᑲᑕᑲᐧᓂᓂᐠ 
ᑕᓇᓄᑭ. 

ᐁᑲᐧ ᐅᐅᒪ ᑲᑭᐅᒋᐊᔭᒥᔭ:
Email: anna.kakegamic@slfnha.com
ᐱᐊᐧᐱᑯᐠ: anna.kakegamic@slfnha.com
Office: 807-697-3231
ᐊᓄᑭᐃᐧᑲᒥᑯᐠ: 807-697-3231
Cell: 807-738-1400
ᒪᒋᑭᑐᓀᔑᐠ: 807-738-1400

Warm water –  
kishokamin   
ᑭᔓᑲᒥᐣ 

Open water –  
e-saakikamink    
ᐁᓵᑭᑲᒥᐣᐠ 

By the water –  
cikipink    
ᒋᑭᐱᐣᐠ 

On the surface of 
the water –  
wakicipink   
ᐊᐧᑭᒋᐱᐣᐠ

Group on the water – 
e-ohkwakomowaac   
ᐁᐅᐦᑲᐧᑯᒧᐋᐧᐨ 

ᕊᑭᑐᓐ ᑭᑕᐊᓂᔑᓇᐯᒧᐎᓐ



ᐊᒥᐁᐧ ᐊᐱᐣ ᐊᔕ ᐁᓀᐱᐠ! ᐁᑲᐧ ᐊᒥᐁᐧ 
ᐱᑯ ᐊᔕ ᒋᐊᓂᐊᐧᐸᑕᒪᐠ ᒋᐊᓂᑭᔑᐊᐧᔭᐠ 
ᒥᓇ ᑲᐧᔭᐠ ᑫᑯᓇᐣ ᒋᑐᒋᑲᑌᑭᐣ, ᑐᑲᐣ 
ᑲᔦ ᒋᐊᐧᐸᒪᔭᑲᐧ ᑲᓴᑭᐦᐊᔭᑲᐧ ᐊᐃᐧᔭᐠ. 
ᐁᑲᐧ ᑭᓇᐊᐧᐨ ᑲᒥᔑᓂᔭᐠ, ᑭᐸᑯᓭᐣᑕᒥᐣ 
ᐸᑭ ᒋᑭᐱᒋᒪᑲᐠ ᑕᐱᐡᑯᐨ ᑭᒋᐊᑯᓱᐃᐧ 
ᑭᐱᑎᓂᑫᐃᐧᓇᐣ ᐅᒋ ᑲᐱᓇᑭᐡᑲᒪᐠ ᐅᐅᐁᐧ 
ᐱᐅᑕᓇᐠ ᓂᔑᔭᐦᑭ. ᐁᑲᐧ ᑕᐡ, ᒪᒥᐢᑌᓭ 
ᑯᐱᐟ-19 ᐊᑯᓱᐃᐧᐣ ᐅᐅᒪ ᐊᑎᐟ ᓄᐱᒥᐠ 
ᑕᔑᑫᐃᐧᓇᐣ ᑲᑕᑲᐧᑭᐣ. ᐁᑲᐧ ᐊᒥᐅᒪ 
ᑫᐅᒋᒪᒥᑎᓀᐣᑕᒪᐠ ᐁᑲ ᒪᔑ ᑭᒋᐊᑯᓱᐃᐧᐣ 
ᐁᐃᐡᑲᐧᓭᐠ, ᐁᑲᐧ ᑲᐧᔭᐠ ᒋᐊᔭᑲᐧᒥᓯᔭᐠ.

ᐁᑲᐧ ᐅᐅᒪ ᓀᑫ ᐊᔓᑲᑲᒥᐠ, ᐊᒥᐁᐧ ᐱᑯ 
ᑫᐃᔑ ᔑᑭᒪᔭᑲᐧ ᐊᐃᐧᔭᐠ ᒋᐱᒥᓂᔕᐦᐊᒧᐊᐧᐨ 
ᒪᐡᑭᑭᐃᐧ ᑭᑭᓄᔑᓄᐃᐧᓇᐣ, ᑐᑲᐣ 

ᐅᑕ ᑲᑭᐡᑭᑲᑌᑭᐣ ᐊᑯᑐᓀᐱᓯᓇᐣ ᐊᐣᑎ ᐱᑯ 
ᑲᐃᔑᐱᑎᑲᓂᐊᐧᐠ. ᐁᑲᐧ ᑕᐡ, ᐅᐅᐁᐧ ᓂᓴᐧᓴᐧ ᒣᑲᐧᐨ 
ᒥᐢᑌᐸᓂᐦᐅᒪᑲᐣ ᑭᒋᐊᑯᓱᐃᐧᐣ ᑯᐱᐟ-19. ᐁᑲᐧ 
ᐅᐅᐁᐧ ᐅᒥᑲᐧᕑᐊᐣ ᐊᑯᓱᐃᐧ ᒪᐣᒍᐡ ᑭᐅᒋᑲᐡᑭᐅ 
ᐱᐅᑕᓇᐠ ᐱᑯᓭᐊᐧᐱᓀᐃᐧᓂᐠ ᒥᓇ ᒋᐡᑕᐦᐃᑫᐃᐧᓂᐠ. 
ᐁᑲᐧ ᒪᔭᑦ ᐃᔓᑕᐱᓇᒪᐣ ᑯᐱᐟ-19 ᒋᐡᑕᐦᐃᑲᐣ ᒪᐊᐧᐨ 
ᐸᑯᓭᐣᑕᑲᐧᐣ. ᐁᑲᐧ ᐅᐅᐁᐧ ᐊᔕ ᓄᒪᑫ, ᐊᓂᔑᓇᐯᐠ 
18 ᒥᓇ ᐊᐊᐧᔑᒣ ᑲᑕᓴᑭᐃᐧᓀᐊᐧᐨ ᐱᑎᑫᓭᐊᐧᐠ 
ᒋᐅᑕᐱᓇᒧᐊᐧᐨ ᓂᐊᐧ ᒋᐡᑕᐦᐃᑫᐃᐧᐣ. ᓴᑯᐨ, ᓂᐦᓴᐧ 
ᒋᐡᑕᐦᐃᑫᐃᐧᐣ 40% ᐊᔭᒪᑲᐣ ᐁᑲᐧ ᓂᐊᐧ ᒣᑲᐧᐨ 4.2% 
ᐊᔭᒪᑲᐣ ᐅᐅᒪ ᓀᑫᑲᒥᐠ. ᐁᑲᐧ ᐊᒥᐁᐧ ᐱᑯ ᐁᐃᔑᓭᐠ 
ᑭᔭᐱᐨ ᒋᐅᑕᐱᓇᒪᐠ ᒋᐡᑕᐦᐃᑫᐃᐧᐣ ᐅᐅᒪ ᓀᑫᑲᒥᐠ. 
ᐁᑲᐧ ᐅᑫᐧᓂᐊᐧᐣ ᒋᐡᑕᐦᐃᑫᐃᐧᓇᐣ ᑭᐃᐧᒋᐦᐃᑯᒥᐣ 
ᐁᒥᑲᑕᐠ ᐅᒥᑲᐧᕑᐊᐣ ᐊᑯᓱᐃᐧᐣ. ᐁᑲᐧ ᓂᐸᑯᓭᐣᑕᐣ 
ᑲᑭᓇ ᐊᐃᐧᔭᐠ ᒋᐅᑕᐱᓇᒧᐊᐧᐨ ᓇᑕᒪᑫᐃᐧ 
ᒋᐡᑕᐦᐃᑲᓇᐣ ᐅᐅᐁᐧ ᐱᓱᑦ.

ᐁᑲᐧ ᐅᐅᐁᐧ ᑲᓂᐱᐠ ᐃᔑᓭᒪᑲᐣ ᒋᑭᔑᒋᑲᑌᐠ 
ᑐᒋᑫᐃᐧᐣ ᑕᐱᐡᑯᐨ ᑲᐅᐡᑭᒋᑲᑌᑭᐣ ᑲᓂᑲᓀᐣᑕᑲᐧᑭᐣ 
ᒣᑲᐧᐨ ᑲᑲᑫᐧᔕᐳᐡᑲᒪᐠ ᑭᒋᐊᑯᓱᐃᐧᐣ. ᐁᑲᐧ ᐃᔭᑲᓇ 
ᐅᓇᒋᑫᐃᐧ ᐃᐧᒋᐦᐃᐁᐧᐃᐧᐣ ᐅᑲᑲᓇᐊᐧᐸᑕᐣ 
ᑲᐅᐡᑭᒋᑲᑌᑭᐣ ᑲᓂᑲᓀᐣᑕᑲᐧᑭᐣ, ᒥᓇ 
ᒋᐊᓂᒧᒋᑲᑌᑭᐣ ᑕᐱᐡᑯᐨ ᑲᑐᑕᐁᐧᒪᑲᐠ 
ᑭᒋᐊᑯᓱᐃᐧᐣ ᒥᓇ ᐃᔑᓭᐃᐧᓇᐣ ᑲᑕᑲᐧᑭᐣ ᒪᐡᑭᑭᐃᐧ 
ᐱᒧᒋᑫᐃᐧᓂᐠ, ᒥᓇ ᒋᓂᑲᓀᐣᒋᑲᑌᑭᐣ ᑲᐊᓂᒥᓭᑭᐣ 
ᒪᐡᑭᑭᐃᐧ ᐱᒧᒋᑫᐃᐧᓇᐣ ᒥᓇ ᐃᐧᒋᐦᐃᐁᐧᐃᐧᓇᐣ. 
ᐁᑲᐧ ᐅᐅᐁᐧ ᑐᒋᑫᐃᐧᐣ ᒋᓇᓇᑯᒪᑲᓄᐊᐧᐨ ᐁᑲᐧ 
ᒋᒧᓀᐣᑕᒧᑕᒪᐊᐧᑲᓄᐊᐧᐨ ᑲᑲᐡᑭᑐᐊᐧᐨ ᑲᑭᓇ ᐊᐃᐧᔭᐠ 
ᑕᐱᐡᑯᐨ ᑲᑭᑭᒋᐊᓄᑭᐊᐧᐨ ᒣᑲᐧᐨ ᑭᒋᐊᑯᓱᐃᐧᐣ 

ᑲᑕᑲᐧᓂᓂᐠ.

ᐁᑲᐧ ᑲᐱᒥ ᐸᑭᑎᓂᑲᑌᐠ ᐃᐧᒋᐦᐃᐁᐧᐃᐧᐣ ᑕᐱᐡᑯᐨ 
ᐅᐅᒪ ᓂᑕᓄᑭᑕᒪᑫᐃᐧᓂᓇᐠ ᒪᐊᐧᐨ ᑲᑭᒋᓀᐣᑕᑲᐧᐣ. 
ᐁᑲᐧ ᐅᐅᐁᐧ ᑲᐱᒥᓇᑭᐡᑲᒪᐠ ᑲᑭᒋᓀᐣᑕᑲᐧᑭᐣ ᑫᑯᓇᐣ 
ᐅᐅᒪ ᑲᑕᓇᓄᑭᔭᐠ, ᑫᒋᓇᐨ ᒋᓇᓇᑲᑕᐁᐧᐣᑕᒪᐠ 
ᐁᑲ ᒋᒐᑭᔭᐠ ᑲᑕᓇᓄᑭᔭᐠ. ᐁᑲᐧ ᐊᓄᐁᐧᐱᐃᐧᐣ 
ᒥᓇ ᐊᓂᐁᐧᔑᓄᐃᐧᐣ ᒪᐊᐧᐨ ᑭᒋᓀᐣᑕᑲᐧᓄᐣ ᐁᑲᐧ 
ᑫᒋᓇᐨ ᒋᐊᐸᒋᑐᔭᐠ ᒥᐡᑯᐨ ᒋᓇᐱ ᒋᑲᑎᓱᔭᐠ 
ᑲᑕᓇᓄᑭᔭᐠ ᒣᑲᐧᐨ ᑲᑲᓇᐊᐧᐸᑕᒪᐠ ᑲᑭᒋᓀᐣᑕᑲᐧᑭᐣ 
ᐅᑫᐧᓂᐊᐧᐣ ᐃᔑᓭᐃᐧᓇᐣ. ᒪᒥᑎᓀᐣᒋᑲᐣ 
ᒥᓄᔭᐃᐧᐣ, ᑲᓇᐁᐧᐣᒋᑫᐃᐧᐣ, ᐊᑯᓱᐃᐧᐣ ᒥᓇ ᓇᓇᑲ 
ᐃᓇᐱᓀᐃᐧᓇᐣ, ᐊᐧᐁᐧᑕᐦᐊᐱᑌᐃᐧᐣ, ᒥᓇ 
ᑭᒋᐃᔑᓭᐃᐧᐣ ᑐᒋᑫᐃᐧᐣ ᒪᐊᐧᐨ ᑭᒋᓀᐣᑕᑲᐧᓄᐣ 
ᒋᒪᒪᐃᐧ ᐊᓄᑲᑕᒧᐊᐧᐨ ᐅᑫᐧᓂᐊᐧᐠ ᑲᑭᓇ 
ᑲᐃᐧᑕᓄᑭᒥᑐᐊᐧᐨ.

ᐁᑲᐧ ᐃᔑᓭ ᒋᓇᑐᑕᒪᐠ ᒥᓇ ᒋᑐᑕᒪᐠ 
ᑲᑭᒋᓀᐣᑕᒧᐊᐧᐨ ᐅᑫᐧᓂᐊᐧᐣ ᑫᑯᓇᐣ ᑕᔑᑫᐃᐧᓇᐣ 
ᑲᐊᓄᑲᐊᐧᔭᑲᐧ ᒥᓇ ᒋᒥᓂᑯᔭᐠ ᑲᐸᔭᑌᓇᑲᐧᐠ 
ᐊᓄᑭᑕᒪᑫᐃᐧᐣ. ᐁᑲᐧ ᐊᔕ ᑲᐊᓂ ᔕᐳᐡᑲᒪᐠ 
ᑭᒋᐊᑯᓱᐃᐧᐣ, ᑫᒋᓇᐨ ᒋᐅᔑᑐᔭᐠ ᑲᑭᐃᔑᑭᑫᐣᑕᒪᐠ, 
ᒥᓇ ᒋᐊᓄᑭᑐᔭᐠ ᑲᒥᓄᓭᑭᐣ ᐅᓇᒋᑫᐃᐧᓇᐣ 
ᒥᓇ ᒋᒥᒋᒥᓇᒪᐠ ᑲᒪᐡᑲᐊᐧᐠ ᐃᐧᑕᓄᑭᒥᑐᐃᐧᓇᐣ 
ᒣᑲᐧᐨ ᑲᒥᒋᑯᓂᑲᑌᐠ ᑌᐯᐤᐃᐧᐣ, ᑐᒋᑫᐃᐧᐣ, ᐁᑲᐧ 
ᐊᐯᓂᒧᐁᐧᐃᐧᐣ.

ᐊᒥᐁᐧ ᐱᑯ ᑫᐃᔑ ᒪᒪᐤ ᐱᒧᓭᔭᐠ ᐅᐅᒪ ᑲᐧᔭᐠ 
ᐃᐧᒋᐃᐧᑐᐃᐧᓂᐠ.

ᐁᑲᐧ ᐊᒥᐁᐧ ᐊᔕ ᐁᔭᓂ ᓯᑲᐧᐠ! ᐁᑲᐧ ᐊᐱᐣ ᐅᐅᐁᐧ 
ᑲᐃᐧᐊᓂᒪᒋ ᑭᔑᐊᐧᔭᐠ ᒥᓇ ᑯᐣ ᑲᐊᓂ ᓂᑭᓯᐨ, 
ᐁᐡᑲᑦ 
ᐃᔑᓭ ᓇᓇᑲ ᑫᑯᓇᐣ ᐁᒥᑭᑲᑌᑭᐣ ᑲᐃᐡᑲᐧᓂᑭᓯᐨ 
ᑯᐣ. 
ᑐᑲᐣ ᓇᐣᑕ ᑎᒥ ᐅᒥᓂᑲᐧᑲᓇᐣ, ᐊᑯᑐᓀᐱᓯᓇᐣ, 
ᒥᒋᑲᐊᐧᓇᐠ ᑲᑭᐊᐧᓂᐦᐊᑲᓄᐊᐧᐨ, ᐁᑲᐧ ᐁᐡᑲᑦ ᑲᔦ 
ᐊᐦᐃᐣ ᒪᐡᑭᑭᐃᐧ ᐊᐸᒋᒋᑲᓇᐣ ᐁᑲᐧ ᐱᑲᐧᐣᑎ 
ᐅᑫᐧᓂᐊᐧᐣ ᐅᒋᒥᑭᑲᑕᐊᐧᓄᐣ. ᐁᑲᐧ ᑭᐡᐱᐣ ᒥᑲᒪᐣ 
ᒋᐡᑕᐦᐃᑲᐣ ᓇᐣᑕ ᑯᑕᑭᔭᐣ ᒪᐡᑭᑭᐃᐧ ᐊᐸᒋᒋᑲᓇᐣ, 
ᐱᓇᒪ  ᓇᓇᑲᒋᑐᐣ  ᑫᑐᑕᒪᐣ  ᐊᓂᐣ 
ᑫᐃᔑᐊᔭᑲᐧᒥᓯᐃᐧ ᐁᐧᐱᓇᒪᐣ. ᐁᑲᐧ ᒥᓴᐊᐧᐨ  ᐸᑭ 
ᐁᓂᒋᓇᑲᐧᐠ ᐅᐅᐁᐧ ᑲᑐᑕᒪᐣ, ᒥᐢᑯ ᐊᑯᓱᐃᐧᓇᐣ 
ᑐᑲᐣ ᐁᐱᑕᐦᐃᑕᐢ  B ᓇᐣᑕ ᐁᐱᑕᐦᐃᑕᐢ  C 
ᑲᑭᐅᒋᑲᒋᑎᓇᓇᐣ  ᐅᑫᐧᓂᐊᐧᐣ  ᒋᐡᑕᐦᐃᑲᓇᐣ 
ᑲᒥᑲᒪᓂᐣ. ᐁᑲᐧ ᑲᐧᔭᐠ ᐱᒥᓂᔕᐦᐊᒪᐣ ᑫᑐᑕᒪᐣ 
ᒥᐡᑕᐦᐃ ᑕᔭᒍᓭ ᐁᑲ ᒋᐱᒋ ᒋᐡᑎᔑᓂᔭᐣ. ᐁᑲᐧ 
ᑭᐡᐱᐣ 

ᐊᐧᓂᓇᐊᐧᑲᐠ ᐊᔭᔭᐣ ᐁᑲᐧ ᐁᑲ ᐁᐃᐧᐅᑕᐱᓇᒪᐣ
ᐅᑫᐧᓂᐊᐧᐣ ᒋᐡᑕᐦᐃᑲᓇᐣ, ᐊᐦᐃᐠ ᐃᔑᑭᑐᐣ
ᑭᐁᐧᑎᓄᐠᓀᑲᐱᐦᐊᓄᐠ ᒪᐡᑭᑭᐃᐧ ᐱᒧᒋᑫᐃᐧᓂᐠ
ᐁᑲᐧ ᒥᓇ ᑲᐃᓇᓯᓇᑌᐠ ᐅᐅᐁᐧ  
ᑲᔭᐸᑕᐠ) ᐁᑲᐧ ᐊᐃᐧᔭᐣ ᐅᑲᐱᒋᓂᔕᐦᐊᐊᐧᐣ 
ᒋᐱᐅᑕᐱᓇᑭᐣ  ᒋᐡᑕᐦᐃᑲᓇᐣ.  
ᐁᑲᐧ 
ᑲᐃᔑᑲᐯᔑᔭᐣ  SLFNHA  ᑕᔑᑫᐃᐧᓂᐠ,  ᑭᔭᑦ
ᒪᐡᑭᑭᐃᐧᑲᒥᑯᐠ ᑲᑕᐃᔑᑭᐟ ᒋᐃᐧᒋᐦᐃᑯᔭᐣ. ᐁᑲᐧ
ᒪᒥᑲᐊᐧᓯᒥᑯᐠ ᑭᓂᒐᓂᔑᐊᐧᐠ  ᐁᑲ ᒋᓴᒥᓇᒧᐊᐧᐨ 
ᒋᐡᑕᐦᐃᑲᓇᐣ ᐁᑲᐧ ᐊᐃᐧᔭᐣ ᒋᐃᐧᑕᒪᐧᐊᐧᐊᐧᐨ. 
ᐁᑲᐧ 
ᒋᑲᓄᑫᔭᐣ,  ᓇᐱᐨ  ᐅᔕ  ᒥᔑᓇᐧᔦᐠ 
ᐅᒋᐁᐧᐱᓂᑲᑌᐊᐧᓄᐣ ᐅᑫᐧᓂᐊᐧᐣ ᑲᑭᐊᐸᑕᑭᐣ
ᒋᐡᑕᐦᐃᑲᓇᐣ, ᐁᑲᐧ ᑭᐸᑯᓭᓂᒥᑯᓇᐊᐧ  ᐁᑲ
ᒋᒪᒪᒋᐦᐃᑭᑐᔦᐠ  ᐱᐊᐧᐱᑯᐠ!  ᐁᑲᐧ  ᒥᐢᑌᓇᐣ 
ᓴᑲᐦᐃᐁᐧᐃᐧᐣ ᑲᐃᐧᐣ 
ᒪᒉᐣᑕᒧᐃᐧᐣ!  



ᒥᓯᐁᐧ ᒥᓄᔭᐃᐧᐣ ᓇᑐᑕᒪᐃᐧᓇᐣ ᑭᐸᑭᑎᓂᑲᑌᐊᐧᓄᐣ ᐊᓂᔑᓇᐯ ᐃᐧᒋᐦᐃᐁᐧᐃᐧᓇᐣ ᑲᓇᑕ ᒪᒪᐤ 12 ᑕᔑᑫᐃᐧᓇᐣ

- ᐁᑲᐧ ᑲᑭᑭᔑᒋᑲᑌᑭᐣ ᐅᐅᐁᐧ Q3-Q4, 37% ᒪᒪᐤ ᔓᓂᔭᐣ ᑭᐸᑭᑎᓇᑲᓄ (($2,959,977 ᑭᐸᑭᑎᓇᑲᓄ $7,968,574 ᒪᒪᐤ 
ᑲᑭᓇᑐᑕᒪᓂᐊᐧᐠ)
- ᐁᑲᐧ Q1-Q2, 16% ᔓᓂᔭᐣ ᑭᐸᑭᑎᓇᑲᓄ ($1,169,251 ᒪᒪᐤ ᑭᐸᑭᑎᓇᑲᓄ ᒥᓂᑯᐠ $7,534,852)

ᒥᓯᐁᐧ ᒥᓄᔭᐃᐧᐣ ᓇᑐᑕᒪᐃᐧᓇᐣ ᑭᐸᑭᑎᓂᑲᑌᐊᐧᓄᐣ ᐊᓂᔑᓇᐯ ᐃᐧᒋᐦᐃᐁᐧᐃᐧᓇᐣ ᑲᓇᑕ ᐁᑭᒥᓇᑲᓄᐨ ᔑᐳᑲ ᐊᓂᔑᓇᐯᐃᐧ ᐱᒧᒋᑫᐃᐧᑲᒥᐠ

- ᑭᑎᐸᐦᐃᑲᑌ ᑭᒋᐃᔑᓭᐃᐧᐣ ᑲᓄᒋᑫᐃᐧᐣ ᐅᐊᐧᐁᐧᓇᒋᑫ ᐊᓄᑭᐃᐧᐣ
- ᑭᑲᐧᔭᒋᒋᑲᑌ ᓇᑐᑕᒪᐃᐧᐣ ᐅᐅᐁᐧ ᓇᓇᑲᒋᒋᑫᐃᐧᐣ ᐅᒋ ᐃᐃᒪ ᐱᐳᐣ ᒥᑲᓇ ᑲᐃᔑᒪᒋᑕᒧᐠ

ᐅᐅᒪ ᓀᑫᑲᒥᐠ ᓄᐱᒥᐠ ᐱᒧᒋᑫᐃᐧᐣ ᓇᑐᑕᒪᐃᐧᐣ ᑭᐸᑭᑎᓂᑲᑌ ᐊᓂᔑᓇᐯ ᐃᐧᒋᐦᐃᐁᐧᐃᐧᓇᐣ ᑲᓇᑕ ᒪᒪᐤ 22 ᓄᐱᒥᐠ ᑲᑕᑲᐧᑭᐣ ᑕᔑᑫᐃᐧᓇᐣ

- 100% ᔓᓂᔭᐣ ᑭᐸᑭᑎᓇᑲᓄ ᐅᐅᐁᐧ ᒥᓂᑯᐠ $25,280,799

ᒋᐡᑕᐦᐃᑲᐣ ᐊᐧᐁᐧᓇᒋᑫᐃᐧᐣ ᑐᒋᑫᐃᐧᐣ ᑲᑭᓇᑯᑕᐠ ᐊᓂᔑᓇᐯ ᐱᒧᒋᑫᐃᐧᐣ ᐅᐣᑌᕑᐃᔪ ᒪᒪᐤ 4 ᑕᔑᑫᐃᐧᓇᐣ

- 100% ᔓᓂᔭᐣ ᑭᐸᑭᑎᓇᑲᓄ ᐅᐅᐁᐧ ᒥᓂᑯᐠ $2,000,000

ᐱᒧᒋᑫᐃᐧᐣ ᒪᐡᑭᑭᐃᐧ ᐅᐃᐧᒋᐦᐃᐁᐧᐠ ᐊᓄᑭᓇᑲᓇᐠ ᑲᑭᓇᑯᑕᐠ ᐊᓂᔑᓇᐯ ᐃᐧᒋᐦᐃᐁᐧᐃᐧᓇᐣ ᑲᓇᑕ

-      6% ᔓᓂᔭᐣ ᑭᐸᑭᑎᓇᑲᓄ ᒥᓂᑯᐠ $566,985 ᐅᐅᐁᐧ $9,980,439 ᑲᑭᓇᑐᑕᒪᓂᐊᐧᐠ

ᐁᑲᐧ ᒥᓯᐁᐧ ᒪᐡᑭᑭᐃᐧ ᐱᒧᒋᑫᐃᐧᐣ ᔓᓂᔭᐣ ᐅᐅᐁᐧ 2022-2023 ᑲᐃᐧᐣ ᒪᔑ ᒋᐃᐧᒋᑲᑌᐠ. ᐁᑲᐧ ᐊᒥᐁᐧ ᐱᑯ ᑫᐃᔑᐱᒥᐃᐧᒋᐦᐊᔭᔭᐠ 
ᑕᔑᑫᐃᐧᓇᐣ ᐁᑲᐧ ᐊᓂᐣ ᒥᓇ ᑫᑐᒋᑲᑌᑭᐣ ᑯᐱᐟ-19 ᒥᓯᐁᐧ ᔓᓂᔭᐃᐧ ᓇᑐᑕᒪᐃᐧᓇᐣ.

14    

ᔓᓂᔭᐃᐧ ᐱᒧᒋᑫᐃᐧᐣ/ᑲᓂᑲᓂᐱᒧᒋᑫᐊᐧᐨ 
ᑲᑭᐊᐦᑭᐊᐧᐠ ᓇᓇᑲᒋᒋᑫᐃᐧᐣ: ᑯᐱᐟ ᐸᐸᐡ ᑲᓄᒋᑫᐃᐧᐣ ᔓᓂᔭᐃᐧ ᐱᒧᒋᑫᐃᐧᓂᐠ ᒥᓇ ᓂᑲᓂᑕᒪᑫᐃᐧᓂᐠ

ᒪᐊᐧᐨ ᑲᐧᔭᐠ ᑭᐃᔑᓭ ᑲᑭᐦᐊᑭᐊᐧᐠ ᑲᐱᒥᐃᐧᒥᐦᐃᐊᔭᑲᐧ ᑕᔑᑫᐃᐧᓇᐣ ᑕᐱᐡᑯᐨ ᑲᐱᒧᑐᐊᐧᐨ ᑲᐧᔭᐠ ᒥᓯᐁᐧ ᒪᐡᑭᑭᐃᐧ ᑲᓄᒋᑫᐃᐧᐣ 
ᑯᐱᐟ-19 ᐅᒋ.

ᐊᑯᓯᐃᐧ ᐃᐧᒋᐦᐃᐁᐧᐃᐧᐣ ᒥᓇᑲᓄᐊᐧᐠ ᔓᓂᔭᓇᐣ ᒥᓂᑯᐠ 2024
ᐊᐧᓂᓇᐊᐧᑲᐠ ᐊᓂᔑᓇᐯᐠ ᒪᐡᑭᑭᐃᐧ ᐅᑭᒪᐃᐧᐣ 

ᐱᒧᒋᑫᐃᐧᐣ ᐅᑭᑌᐱᓇᐣ ᐊᓄᑭᐃᐧ ᔓᓂᔭᓇᐣ ᒥᓂᑯᐠ 
2024 ᒥᐡᑯᐨ ᒋᐃᐧᒋᒋᑲᑌᐠ ᐊᑯᓯᐃᐧ ᐃᐧᒋᐦᐃᐁᐧᐃᐧᐣ 
ᐱᒧᒋᑫᐃᐧᐣ. ᐁᑲᐧ ᔓᓂᔭᐣ ᐅᐅᒪ ᐅᒋᐸᑭᑎᓇᑲᓄ 
ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᓇᐣ ᑲᓇᑕ.

ᐊᑯᓯᐃᐧ ᐊᓄᑭᓇᑲᓇᐠ ᐅᐃᐧᒋᐦᐃᔭᐊᐧᐣ ᒪᐊᐧᐨ 
ᑲᓂᒋᔭᓂᐨ ᐅᑕᑯᓯᐣ ᑐᑲᐣ ᐅᑕᔑᑫᐃᐧᓂᐊᐧᐠ 
ᑲᐅᒋᒪᒐᓂᐨ ᐊᐱᐣ ᑲᓇᐢᑲᒧᐊᐧᐨ ᒪᐡᑭᑭᐃᐧ 
ᐃᐧᒋᐦᐃᐁᐧᐃᐧᓇᐣ. ‘ᑲᓂᒋᔭᐊᐧᐨ ᐅᑕᑯᓯᐠ’ 
ᐅᑫᐧᓂᐊᐧᐠ ᑲᐃᓇᑲᓄᐊᐧᐨ ᐊᐃᐧᔭᐠ ᐊᐊᐧᔑᒣ 65 
ᑲᑕᓴᑭᐃᐧᓀᐊᐧᐨ ᒥᓇ ᒐᐸᔑᐢ 18 ᑲᑕᓴᑭᐃᐧᓀᐊᐧᐨ 
ᑭᐡᐱᐣ ᐁᑲ ᐊᐃᐧᔭᐣ ᑲᐊᔭᓂᐨ ᒋᐱᒪᒋᐃᐧᒋᐃᐧᑯᐊᐧᐨ. 
ᐊᑎᑲ ᐅᐅᐁᐧ ᑐᑲᐣ ᐁᐦᐊᐠ ᑭᒋᐦᐊᔭᐠ ᒥᓇ 
ᐅᐡᑲᑎᓴᐠ ᑲᐱᒪᒐᐊᐧᐨ ᐃᐃᒪ ᐅᑕᔑᑫᐃᐧᓂᐊᐧᐠ ᑐᑲᐣ 
ᑲᐱᓇᒋ ᐊᑯᓯᐃᐧᑲᒥᑫᐧᐊᐧᐨ ᓇᐣᑕ ᒪᐡᑭᑭᐃᐧᓂᓂᐊᐧᐣ 
ᑲᐱᐊᐧᐸᒪᐊᐧᐨ. ᐊᑯᓯᐃᐧ ᐊᓄᑭᓇᑲᓇᐠ ᐃᔑᓭᓂ 
ᒪᐊᐧᐨ ᑲᐧᔭᐠ ᒋᐃᐧᒋᐦᐃᐁᐧᐊᐧᐨ ᑐᑲᐣ ᐊᓂᔑᓇᐯᐃᐧ 
ᐃᔑᒋᑫᐃᐧᓂᐠ, ᓇᐣᑕ ᒋᐣᐁᐧᑕᒪᐧᐊᐧᐊᐧᐨ ᐅᑕᑯᓯᐣ, 
ᒥᓇ ᒋᐊᔭᐊᐧᐨ ᑎᐱᓇᐁᐧ ᐃᐧᒋᐦᐃᐁᐧᐃᐧᐣ ᐊᓄᑭᐃᐧᐣ 
(PSW) ᑲᐡᑭᐅᐃᐧᓇᐣ ᒥᓇ ᒋᑭᐦᑭᓄᐦᐊᒪᐊᐧᑲᓄᐊᐧᐨ 
ᒪᐡᑭᑭᐃᐧ ᐃᑭᑐᐃᐧᓇᐣ. ᐁᑲᐧ ᐊᐱᐣ ᐅᐊᐧᐁᐧ 
ᐅᑕᑯᓯ ᑲᑕᑯᔑᐠ ᐊᐧᓂᓇᐊᐧᑲᐠ, ᑕᐣᑕ ᐯ, ᓇᐣᑕ 
ᐁᐧᓂᐯᐠ, ᐊᒥᐁᐧ ᐱᑯ ᐊᑯᓯᐃᐧ ᐊᓄᑭᓇᑲᓇᐠ 

ᑫᐃᔑᐱᒥᐃᐧᑕᓄᑭᒪᐨ ᐅᑫᐧᓂᐊᐧᐣ ᐅᑕᑯᓯᐣ ᒣᑲᐧᐨ 
ᑲᐅᑕᒣᑎᓂᐨ ᐅᐅᒪ ᒪᔭᑦ ᐅᑕᔑᑫᐃᐧᓂᐊᐧᐠ. ᐁᑲᐧ ᑲᔦ 
ᐊᓄᑭᓇᑲᓇᐠ ᐅᐃᐧᒋᐦᐃᔭᐊᐧᐣ ᐅᑕᑯᓯᐣ ᑫᒋᓇᐨ ᒪᔭᑦ 
ᒋᐃᔕᓂᐨ ᑲᐃᔑᓭᓂᐠ ᑲᐃᐧᐃᔑᐊᐧᐸᒪᑲᓄᐊᐧᐨ ᐁᑲᐧ ᑲᔦ 
ᒋᐣᐁᐧᑕᒪᐧᐊᐧᐊᐧᐨ, ᑭᐡᐱᐣ ᐸᑯᓭᐣᑕᑲᐧᓂᓂᐠ, ᐅᑫᐧᓂᐊᐧᐠ 
ᒪᐡᑭᑭᐃᐧᓂᓂᐊᐧᐠ ᐁᑲᐧ ᐅᑕᑯᓯ ᑲᓇᑭᐡᑯᑕᑐᐊᐧᐨ.

“ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᒪᐊᐧᐨ ᑭᒋᐃᐧᒋᐦᐃᐁᐧᒪᑲᐣ 

ᐊᑯᓯᐃᐧ ᑲᓇᐁᐧᐣᒋᑫᐃᐧᓂᐠ ᒥᓇ ᑲᐧᔭᐠ 

ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᐣ ᐁᔭᐸᑕᐠ ᑐᑲᐣ 

ᐊᓂᔑᓇᐯᐠ ᑲᐱᒪᒐᐊᐧᐨ ᑭᐁᐧᑎᓄᐠ ᑲᐱᓇᐡᑲᒧᐊᐧᐨ 

ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ. ᐁᑲᐧ ᑲᐱᒪᒐᐊᐧᐨ 

ᐃᐃᒪ ᐅᑕᔑᑫᐃᐧᓂᐊᐧᐠ ᑐᑲᐣ ᑲᐱᒪᐡᑭᑭᐃᐧ 

ᓇᓇᑲᒋᔭᑲᓄᐊᐧᐨ, ᐊᐦᐃᐣ ᐅᑕᔭᑲᐧᒥᓯᐃᐧᓂᐊᐧᐣ 

ᒥᓇ ᐅᒥᓄᔭᐃᐧᓇᐊᐧᐣ ᐅᒋ ᐅᑫᐧᓂᐊᐧᐣ ᐊᑯᓯᐃᐧ 

ᐊᓄᑭᓇᑲᓇᐣ ᐅᑲᐃᐧᒋᐦᐃᑯᐊᐧᐣ.”

- ᓴᐣᑎᕑᐊ ᓫᐃᐣᐠᕑᐁᑌᕑ, ᑲᓂᑲᓂᐡᑲᐠ ᐊᑯᓯᐃᐧ 

“ᐊᒥᐁᐧ ᐱᑯ ᐱᒧᒋᑫᐃᐧᐣ (SLFNHA) 

ᑫᐃᔑᐱᒥᐃᐧᑕᓄᑭᒪᐨ ᐊᓂᔑᓇᐯᐃᐧ 

ᐃᐧᒋᐦᐃᐁᐧᐃᐧᓇᐣ ᑲᓇᑕ ᑲᐧᔭᐠ 

ᒋᐅᓇᒋᑲᑌᐠ ᐊᓂᔑᓇᐯᐃᐧ ᑐᒋᑫᐃᐧ 

ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ ᐊᓂᔑᓇᐯᐠ 

ᐅᐅᒪ 33 ᐊᓂᔑᓇᐯᐃᐧ ᑕᔑᑫᐃᐧᓇᐣ 

ᑲᔭᓄᑭᑕᒪᐊᐧᔭᑲᐧ.”

- ᒉᒥᐢ ᒪᐧᕑᐊᐢ, CEO ᒥᓇ ᐅᑭᒪ, SLFNHA

ᐁᑲᐧ ᐊᑯᓯᐃᐧ ᐊᓄᑭᓇᑲᐣ ᐱᒧᒋᑫᐃᐧᐣ ᐊᒥᐅᒪ 
ᐯᔑᑲᐧᔦᐠ ᐅᐅᐁᐧ ᐱᒧᒋᑫᐃᐧᐣ (SLFNHA) 
ᐁᐅᒋᐃᐧᒋᔭᐨ ᐊᐃᐧᔭᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓂᐠ 
ᐅᐅᒪ ᒪᒪᐤ 33 ᐊᓂᔑᓇᐯᐤ ᑕᔑᑫᐃᐧᓇᐣ 
ᐱᒧᒋᑫᐃᐧᐣ (SLFNHA) ᑲᔭᓄᑭᑕᒪᐊᐧᐨ. ᐁᑲᐧ 
ᐅᓇᓇᑯᒪᐣ ᐱᒧᒋᑫᐃᐧᐣ (SLFNHA) ᐁᐦᐊᐣ 
ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᓇᐣ ᑲᓇᑕ ᐅᐅᐁᐧ 

ᓂᐡᑕᑦ ᐊᓄᑭᓇᑲᐣ ᐊᓄᑭᐦᐊᑲᓄ: ᐁᐱᓫᐊᐣ ᐦᐊᑎ
ᐁᐱᓫᐊᐣ ᐦᐊᑎ ᑭᐊᓄᑭᔭᑲᓄ ᒍᐣᐱᓯᑦ ᒋᓇᑭᓯᐨ SLF-

NHA ᓂᐡᑕᑦ ᐊᑯᓯᐃᐧ ᐊᓄᑭᓇᑲᐣ.

ᐁᑲᐧ ᐁᐱᓫᐊᐣ ᑭᓂᑕᐃᐧᑭ ᒥᓇ ᑭᑕᔑᐅᐱᑭ ᐅᐅᒪ 
ᐅᑕᔑᑫᐃᐧᓂᐠ ᐊᐧᐃᐧᔦᑲᒪᐠ (ᐊᐧᐃᐧᔦᒪᑲᐠ, ᐅᐣᑌᕑᐃᔪ). 
ᐁᑲ ᑭᒪᒐᐸᐣ ᐁᑭᐊᐣᑕᐃᐧ ᐃᐡᑯᓄᐨ ᓂᑲᑌ ᐁᑲᐧ ᐁᑕ 
ᐅᑭᑭᐃᐧᑕᒪᐣ ᐅᓂᑭᐦᐃᑯᐣ, ᒥᓇ ᐅᑎᐯᐣᒋᑫᐃᐧᐣ, ᒥᓇ 
ᑫᐃᔕ ᓇᐦᐃᓂᑫᐃᐧᓇᐣ.

ᐁᑲᐧ ᐁᐱᓫᐊᐣ ᑭᑲᐯᔑᐸᐣ ᒥᓇ ᑭᐊᓄᑭᐸᐣ ᑯᑕᑭᔭᐣ 
ᑲᐯᔑᓇᑲᐧᓂᓂᑭᐣ ᑕᔑᑫᐃᐧᓇᐣ. ᐁᑲᐧ ᑭᒋᓇᒣᑯᓯᐱᐠ 
(ᑭᒋᓇᒣᑯᓯᑊ ᐃᓂᓂᐊᐧᐠ) ᓂᐡᑕᑦ ᑭᐊᐣᑕᐃᐧ ᐃᔑᑲᐯᔑᐸᐣ 
(ᐊᒥᐅᒪ ᐃᐧᐣ ᐁᑲᐧ ᒥᓇ ᐅᐃᐧᒋᐊᐧᑲᓇᐣ ᑲᐃᔕᐊᐧᐨ 
ᐁᑭᐊᐣᑕᐃᐧ ᑕᓇᓄᑭᐊᐧᐨ. ᐁᐱᓫᐊᐣ ᑭᒪᐡᑭᑭᐃᐧ 
ᐊᓄᑭᓇᑲᓂᓂᐃᐧ ᐃᐃᒪ ᒪᐡᑭᑭᐃᐧᑲᒥᑯᐠ).

ᐁᑲᐧ ᓇᑫ, ᐊᐦᐃᐠ ᑭᐃᔑᐊᒋᑯᓯ ᓀᑲᐃᐧᓴᑲᐦᐃᑲᓂᐠ 
ᐁᑭᐊᐣᑕᐃᐧ ᐊᓄᑭᐨ ᐁᑲᐧ ᐊᒋᓇᐃᐧᐢ ᐃᐃᒪ ᑭᑲᐯᔑ. ᐁᑲᐧ 
ᑲᐃᐡᑲᐧᒪᒐᐨ ᓀᑲᐃᐧᓴᑲᐦᐃᑲᓂᐠ ᑭᒋᐊᐧᐸᓄᐠ ᑭᐃᔑᒪᒐᐊᐧᐠ, 
ᐃᐃᒪ ᑭᐅᐱᑭᔭᐊᐧᓯ ᒥᓇ ᒥᔑᓂᔭᐦᑭ ᑭᑲᐯᔑᐸᐣ.

ᐁᑲᐧ ᒥᔑᓂᔭᐦᑭ ᑲᑭᐃᐡᑲᐧᒪᒐᐨ ᑭᓇᐱ ᐱᔕ ᐅᐅᒪ 
ᐅᐣᑌᕑᐃᔪ, ᑭᐃᐡᑯᓄ ᓫᐁᐠᐦᐁᐟ ᔪᓀᐯᕑᓯᑎ ᐁᑲᐧ 
ᐊᓂᔑᓇᐯᒧᐃᐧᐣ ᐅᑭᐃᐡᑯᓄᐣᑕᐣ. ᐁᑲᐧ ᓂᔑᔭᐦᑭ ᑲᐃᐡᑲᐧ 
ᑭᔑᑐᐨ ᐊᐦᐃᐠ ᑭᐃᔑᒪᒐ ᐅᑲᓯᓴᑲᐦᐃᑲᓂᐠ ᐁᑲᐧ ᑭᓇᑲᐁᐧ 
ᐊᓄᑭ ᑲᓂᐱᓂᓂᐠ. ᒪᐊᐧᐨ ᓂᑭᒧᓀᐣᑕ ᐅᑲᓯᓴᑲᐦᐃᑲᓂᐠ 

ᑲᑭᑲᐯᔑᔭᐣ ᒥᓇ ᑭᔭᐱᐨ ᐁᑭᐊᓄᑭᔭᐣ. ᐁᑲᐧ 
ᐊᓄᑭᐃᐧᐣ ᓂᑭᓇᑐᑕᒪ ᐅᐅᒪ ᒥᓴᐯ ᐃᐡᑯᓄᐃᐧᑲᒥᑯᐠ 
ᐃᐃᒪ ᒥᐢᑭᑲᐧᑲᒪᐣᐠ (ᐊᐧᓯᓂᐯᕑᐠ, ᐅᐣᑌᕑᐃᔪ) ᒥᐡᑯᐨ 
ᒋᐅᒋᑲᑫᐧᒋᐃᐡᑯᓄᐦᐃᐁᐧᐨ ᐁᑲᐧ ᐊᐦᐃ ᓂᑭᒥᓂᑯ ᓂᐡᑕᑦ 
ᑲᔭᑲᔐᔑᐊᐧᐨ ᑲᒪᒋᐡᑯᓄᐊᐧᐨ ᒋᐃᐡᑯᓄᐦᐊᑲᐧ.

ᐁᑲᐧ ᓂᑭᒪᒐ ᐅᑲᓯᓴᑲᐦᐃᑲᓂᐠ ᑲᐃᐡᑲᐧ 
ᐃᐡᑯᓄᓇᓂᐊᐧᐠ ᐊᐦᐃᐠ ᓂᑭᓇᐱᔓ ᑕᐣᑕ ᐯ, ᐅᐣᑌᕑᐃᔪ. 
ᐁᑲᐧ ᑲᐅᐡᑭᔭᑭᐊᐧᐠ, ᐊᐦᐃᐠ ᓂᑭᔕ ᐊᐧᒐᐡᐠᑯᓂᒥᐠ 
ᐅᐣᑌᕑᐃᐁ ᐁᑭᐃᐡᑯᓄᐦᐃᐁᐧᔭᐣ ᐁᑲᐧ ᒍᓂᔦᕑ/ᓯᓂᔦᕑ 
ᑭᓂᑲᕑᑎᐣ ᐅᑎᐡᑯᓄᐦᐃᐁᐧ ᓂᑭᓇᑭᐢ ᐁᑲᐧ ᓂᑭᒪᒐ ᑲᐃᐡᑲᐧ 
ᐃᐡᑯᓄᓇᓂᐊᐧᐠ. ᐊᐦᐃᐠ ᑕᐣᑕ ᐯ ᓂᑭᓇᐱ ᐃᔕ ᐊᒥᐅᒪ 
ᒣᑲᐧᐨ ᑲᑭᐃᔑᑲᐯᔑᔭᐸᐣ.

ᐁᑲᐧ ᐃᐃᐁᐧ ᒣᑲᐧᐨ ᑲᑕᑲᐧᑭᐠ, ᓂᑭ ᓇᐱ ᑭᐁᐧ ᐅᐅᒪ 
ᓂᑕᔑᑫᐃᐧᓂᐠ ᐁᑭ ᐊᐣᑕᐃᐧ ᐅᓇᔑᐁᐧᐃᐧᓂᓂᐃᐧᔭᐣ. 
ᐁᑲᐧ ᒥᔑᓂᔭᐦᑭ ᓇᐊᐧᐨ ᐅᐅᐁᐧ ᓂᑭᑐᑕᐣ. ᐁᑲᐧ ᑲᐃᐡᑲᐧ 
ᐅᓇᔑᐁᐧᐃᐧᓂᓂᐃᐧᔭᐣ ᓂᑭᓇᐱ ᐱᔕ ᐊᐧᓂᓇᐊᐧᑲᐠ.

ᐁᑲᐧ ᑲᑭ ᑲᐯᔑᔭᐣ, ᑲᑭ ᐊᓄᑭᔭᐣ ᒥᓇ ᑲᑭ ᐃᐧᑕᓄᑭᒪᑲᐧ 
ᓇᓇᑲ ᑕᔑᑫᐃᐧᓇᐣ ᐁᑲᐧ ᑕᐃᐧᓇᐣ ᓂᒥᓂᑯᐣ ᐊᓂᐣ 
ᒪᔭᑦ ᐁᐃᔑᓭᐠ ᐱᒪᑎᓱᐃᐧᐣ ᒥᓇ ᑲᐯᔑᐃᐧᐣ ᑭᐁᐧᑎᓄᐠ. 
ᐊᐃᐧᔭᐠ ᑕᔑᑫᐃᐧᐣ ᑲᐅᒋᐊᐧᐨ ᒪᐊᐧᐨ ᑭᔐᐊᐧᑎᓯᐊᐧᐠ ᒥᓇ 
ᐁᐅᑐᑌᒧᐊᐧᐨ.

ᐁᑲᐧ ᐁᐱᓫᐊᐣ ᑲᓄᐡ ᐅᐅᒪ ᐱᐊᐧᐱᑯᐠ: 
evelyn.hattie@slfnha.com, ᓇᐣᑕ 
ᒪᒋᑭᑐᓀᔑᐠ: 807 (738) 6717.

Sioux Lookout First Nations Health Authority  
P.O. Box 1300, 61 Queen Street  
Sioux Lookout, ON P8T 1B8  Phone: 
1 (807) 737-1802  
Toll Free: 1 800- 842-0681   

www.slfnha.com   

Connect with us on:   

SLFNHA 
ᑲᑕᓇᓄᑭᑕᒪᑫᐨ   


